
(Gabonel ongl etorria eginez

Gabonetako kontzertuak izan ziren asteburuan Brigitarren Komentuko kaperan

Danok Kide Elkarteak antolatutako XIl. Musika Topaketen
baitan, gabonetako kontzertua egin zen ostiral iluntzean,
Ama Brigitarren Komentuan. Francisco Escudero
kontserbatorioko gitarra-jotzaileak eta Luberri Abesbatzak
hartu zuten parte bertan. Igandean berriz, Alboka eta
Aldapeta abesbatzen emanaldia izan zen leku berean. Jende
ugari bildu zen gabonei ongi etorria egiteko asmoz.

TXINTXARRI

abonak ate joka dira
eta horiei ongi etorri
eman asmoz,

gabonetako kontzertuak izan
ziren asteburuan, gurean.

Ostiralean, Danok Kide
Elkarteak antolatuta, gitarra
eta kantu entzunaldia egin
zen, Birigitarren Komentuan.
Francisco Escudero
Kontserbatorioko gitarra
taldearen eta Luberri
Abesbatzaren eskutik, zenbait
gabon abesti entzun ahal izan
ziren emanaldian zehar.

Gitarra doinuek eman
zioten hasiera emanaldiari eta
abesbatzaren txanda izan zen
gero. Askotariko doinu
ezagunak eskaini zizkieten
bertaratutako herritarrei;
horien artean, A. Barriosen
"Villancicos de Navidad’ eta
Leonard Cohenen
'Halleluyah’.

Igandean berriz, Alboka
eta Aldapeta Abesbatzek
eskaini zuten gabonetako
kontzertua. Hauen emanaldia
ere Ama Brigitarren
Komentuko kaperan egin zen.

Herriko taldearen eskutik,
"Gabaren erdian’,
"Haurtxoaren negarra’ eta ‘Los
campanilleros’ abestiak
entzun ahal izan ziren, azken
hau, Semblante Andaluzeko
kideekin batera abestu
zutelarik.

Aldapeta Abesbatzaren
eskutik aldiz, 'La alegre
Navidad’ eta ‘Adeste fideles’
kantuak entzun ahal izan
ziren, eta baita Elisa Diaz
bakarlariak lagundutako
'Holy night” eta 'l love the
Lord’ kantuak ere.

Emanaldia amaitu baino
lehen eta zenbait oroigarri
banatu ostean, bi taldeek
'Hator hator” doinu ezaguna
abestu zuten elkarrekin.

Gitarra doinuek eman zioten hasiera ostiraleko gabonetako kontzertuari.

Dantza ikuskizuna

Kontzertuez gain, dantza
emanaldia ere izan zen,
larunbatean, Manuel Lekuona
Kultur Etxean.

Abenduko
agendaren baitan, ‘Tormenta
dantza emanaldia ikusteko
aukera izan zen. Cielo Raso
konpainiaren ikuskizunean,
hiru dantzari aritu ziren kultur
etxeko aretoko oholtza
gainean, eta maila goreneko
pieza eskaini zieten aretoan
bildutakoei.

kultur

’

Igandeko emanaldi amaieran, Alboka eta Aldapeta abesbatzek 'Hator hator' kantua abestu zuten elkarrekin.

]

TRREGUI

www.electricidadarregui.com
tienda.electricidadarregui.com (on-line denda)

Kale Nagusia 39 -

Luberri Abesbatzako kideak aritu ziren ostiraleko musika emanaldian.

Cielo Raso konpainiak, 'Tormenta' dantza emanaldia eskaini zuen.

ESKURATU NESPRESSO KAFE MAKINA

eta eraman 20€ doan kapsuletan!

kaups

Material elektrikoa « Argiak « Etxetresna elektrikoak « TB/HI-FI « Instalazio elektrikoak

Fabrimusikala 11+4k girotutako Elebeltz

Brindisa, kontzertuak eta umore saioa izan ziren, besteak beste, larunbatean

Fabrimusikala 11+4 jaialdia izan zen larunbatean, Elebeltz
Topagunean. Askotariko estiloetako musika-emanaldiez,
hitzaldiaz eta umore saioaz gozatu ahal izan zuten bertara
gerturatu zirenek. Goizeko 11:30etan eman zitzaion hasiera
jaialdiari eta igande goizeko ordu txikietara arte izan zen

zertaz gozatua.

Autogestioan oinarritutako

Fabrimusikalaren laugarren edizioa izan zen aurtengoa.

TXINTXARRI

gitarau xumea, baina
Eanitza izan zen

larunbatean, Elebeltz
Topagunean egindako
jaialdikoa; goizeko 11:30etan
eman zioten hasiera
Fabrimusikala 11+4 jaialdiari,
eta horretarako, ’Kalera,
kalera’ hitzaldia egin zuten,
Lasarte-Oriako preso ohiekin
elkartuta.

Brindisa egin eta eguneko
lehen kontzertua eskaini zuen
ondoren Skifire taldeak.
Donostia eta Lasarte-Oriako
musikariek osatutako taldeak,
musika emanaldia amaituta
eta arratsaldeko ekintzei
hasiera indartsu bat eman
asmoz, bazkari beganoa egin
zuten, topagunean bertan.

Indarrak bildu ostean,

bazkalosteko ekitaldiak hasi
ziren; 17:00etan, Jon
Martinez 'Txiki’ren eskutik,
umore saio ederraz gozatu
ahal izan zen, eta honen
ostean, berriz ere musika izan
zen nagusi Elebeltzeko
agertokian; ’Bi zaldi’ eta
'Pangea’ musika taldeek
kontzertua eskaini zuten.

19:30etan, berriz ere
tripak betetzeko tartea izan
zuten Elebeltzen bildutakoek;
ordu horretan, salda eta
txokolatezko krepak
dastatzeko tartea izan zuten.

Fabrimusikala 11+4
jaialdiari amaiera emateko,
gaueko 23:00etan hasita,
'Zezenaren taldea’ eta '"More
Jaia’ DJak arduratu ziren festa
goizeko ordu txikietara arte
luzatu eta topagunean gaua
girotzeaz.

Xumela Ezpeletan

zaroaren 26an, Xumela

koruko kideak,
Hondarribiko Olagarro eta
Zarauzko Montetxio
koruekin batera Ezpeletara
bidaia egin zuten. Herria
ezagutzeaz gain, kantu saioa
ere egin zuten bertako
abesbatzekin batera.

Xumela koruko lagunek
ez dute atsedenik. 100 bat
lagun, Hondarribiko
Olagarro eta Zarauzko
Montetxio koruko kideak
barne, Ezpeletan izan ziren
azaroaren 26an. “Ederki
igaro genuen eguna”, azaldu
digute koruko kideek.

Higienea bermatua
" Haurrekin ere esperientzia

Bisitak
Batzuk Ezpeletako piper
fabrika batera joan ziren nola
lehortzen diren ikustera.
Besteek gida baten
laguntzaz, herria eta
elizaren xehetasunak
ezagutu zituzten. Amaieran
txokolate denda batera joan
eta hau dastatu ahal izan
zuten.

Kantu saioa

Hamaiketakoa egin eta
Ezpeletako udalean bertako
abesbatzekin, bata
emakumezkoa eta bestea
gizonezkoena, batu ziren

Xumela, Montetxio et aOlagarro koruko kideak Ezpeletan egun pasa ederra egin zuten.

emanalditxo bat egiteko.
Talde bakoitzak saio txikia
egin eta jarraian, kantu jiran
Ezpeletako kaleak girotu
zituzten.

v Bizarra moztea eta kentzea

v llea moztea labanez, guraizez edo makinaz

Beheko kale 4 (Andre Joakina-Enea ondoan), Lasarte-Oria

Bazkari ederraz gozatu eta
bazkal ostea, kantuan pasa
zuten. “Konturatu orduko
etxera joan behar ginen”,
aipatu dute.

Nagusia 49,
Lasarte-Oria
943 37 02 90

eta 2017

‘.‘5”%& o/

ELEBELTZ

XUMELA

Xumelako kideei deigarri
egin zitzaien Ezpeletako
abesbatzek janaria
bedeinkatzeko kantu bat
eskaini zutela.

Kirolak etenik ez Gabonetan

Hainbat kirol ekitaldi eta txapelketa egingo dira egunotan Lasarte-Orian

Saskibaloia, areto-futbola, gimnasia erritmikoa, San Silvestre
lasterketa herrikoia... Kirolak ez du izango etenik Gabonetan
zehar. Kirol ekitaldi, kanpus eta txapelketak prestatu dituzte
antolatzaileek, festa egun hauetan gazte zein helduen artean
kirola sustatzeko, eta, zergatik ez, egunotako bazkari eta afarie-

tan jan eta edandakoa erretzeko.

TXINTXARRI

irolak ez du atsedenik
Khartuko Gabonetan. Egia

da konpetizio ofizial
gehienetan ez dela neurketarik
egongo egunotan, baina kirol
ekitaldi ugari jokatuko dira
herrian, hainbat mota eta dizi-
plinatakoak.

San Silvestre lasterketa

Lehengo urtean izan zuen
harrera beroak hauspotuta,
herriko bolondres talde batek
San Silvestre lasterketaren II.
edizioa prestatu du. Abendua-
ren 31n jokatuko da,
16:00etan hasita. Berrikuntza
ugari dakartza lasterketak.
Batetik, patinatzaileek ere
parte hartu ahalko dute, las-
terkari eta Ipar Martxakoekin
batera. Ibilbideari dagokionez,

sei kilometrokoa izaten jarrai-
tuko du baina aldatu egingo
da, “Sasoeta bezalako auzoei
protagonismoa emateko”,
antolatzaileek zehaztu dute-
nez. Hirugarrenik, aipatzekoa
da aurten hobekien mozorro-
tuta doan kuadrillari saria
emango zaiola.

Izen-ematea irekita dago
oraindik; 28ra arte kirolpro-
bak.com helbidean egin daite-
ke, 5 euroren truke. Bestela,
29an eta 30ean kultur etxean
7 euro ordainduta, edo 31 goi-
zean Okendon, 10 eurogatik.

Lasterketa egunerako
bolondresak behar dituztela
ere gogorarazi dute: interesa
daukaten herritarrek San Sil-
vestre probaren Facebook
orrialdean eman beharko
dituzte izena eta harremaneta-
rako telefono bat.

3x3 txapelketa

Honezkero ohiko bihurtu den
3x3 saskibaloi txapelketa ere
ate joka ari da. Abenduaren
30ean jokatuko da, goiz eta
arratsalde, 09:00etan hasita,
Udal Kiroldegian.

Benjaminetatik hasi eta
seniorretaraino kategoria
guztietan ahalko dute izena
eman herritarrek. Biharkoa da
azken eguna; Ostadar SKTren
bulegoan apuntatu behar da
eta hamar euro ordaindu.

Gabonetako txapelketa

Ostadar SKTren areto-futbol
alorrak bigarrenez antolatu
du Gabonetako Txapelketa.
Abenduaren 26tik urtarrilaren
7ra jokatuko da: kadete, ale-
bin eta kirol eskolako gazte-
txoak ariko dira, kirol guneko
areto-futbol pistan.
Lehenengo faseak urtarri-
laren 2ra arte iraungo du.
Finalerdiak 3an eta 4an joka-
tuko dira, eta 7an finalak,
larunbatarekin. Egutegi osoa
eta talde parte-hartzaileak
'Ostadar Areto Futbola’ Face-
book orrialdean ikus daitezke.

2016ko kirol merituei aitortza

iru herritarrek jaso dute

2016. urteko kirol meri-
tuen aitortza: Aizpea Arroyo
gimnastak, Jon Ander Puertas
(Oihane arrebak jaso zuen
saria, Jon Ander kanpoan bai-
tago, ikasten) errugbi jokala-
riak eta Leganes futbol taldeko
kirol zuzendari Txema India-
sek. Larunbat goizean egin
zen ekitaldia herriko Udaleko
pleno aretoan.

11:00etan izan zen
hitzordua eta ordurako jendez
lepo zegoen Udaletxeko
aretoa: senitartekoak, lagunak
eta entrenatzaileak, hiru
protagonistei egin zitzaien
omenaldiaz gozatzeko prest.

Familia argazkia atera zuten omenduek eta udal ordezkariek amaieran.

Jesus Zaballos alkateak
esker hitzak eskaini zizkien
hiru omenduei eta herriko
kirolaren alde egindako lana
goraipatu zuen. Familia
argazkia atera zuten denek
ekitaldi xumearen amaieran,
giro ederrean.

Ifiigo Ibarburu Sabadellen

Absolutu mailako Espainiako
txapelketan aritu zen Burun-
tzaldea IKTko Iiigo Ibarburu,
50, 100 eta 200 tximeleta
probetan. Erritmoa hartu eta
maila hobetzen joateko balia-
tu du txapelketa Ibarburuk.

Argazkian, San Silvestre lasterketaren aurkezpena.

Gimnasia erritmiko kanpusa

LOKEko gimnasia erritmiko
alorrak ere kanpusa antolatu du
Gabonetarako, bi txandatan.
Lehenengoa 26tik 30era izango
da, eta urtarrilaren 2tik 6ra
bigarrena. Udal Kiroldegian
izango dira, 09:00etik
13:00era. Txanda batean izena
emateak 60 euro balio du, eta
100 bietan. 7 urtetik gorako
gaztetxoek parte hartu ahalko
dute kanpusean. Beharrezkoa

izango da bertara Gizarte
Segurantzako liburuxkaren
fotokopia bat edo balio bera
daukan dokumentu bat
eramatea. Informazio gehiago
nahi dutenek Ritmica.campus@
hotmail.com helbidera edota
671 073 889 zein 650 032 909
telefono zenbakietara deitu
dezake.

Aipatutako adibideek argi
erakusten dute Gabonetan ez
duela etenik izango kirolak.

Errugbia eta emozioak Michelinen

unkigarria izan zen igan-

de goiza Michelingo
zelaian. Errugbia eta emozioak
nahastu ziren: Beltzak esko-
lako 10 eta 12 urtez azpiko
gaztetxoak topaketak izan
zituzten, eta, hori baino lehen,
berriki zendutako eta Beltzak
klubeko kide izandako Aitor
Uranga omendu zuten. Ahai-
deak zelai erdiraino joan ziren

%20ko

deskontua

eguzkitako
betaurrekoetan

Largoenea 1, Lasarte-Oria - Tel. 943 37 10 47

IRIGOYLN

OPTIKA

Gabon hauetan, oparitu osasuna!

2017 zoviontsua

gpa diziegul

klubeko jokalari eta betera-
noek egindako pasiloa
zeharkatuz; bertan, Dabid Egi-
zabalek aurreskua eskaini
zien. Errugbi Eskolaren eta
beteranoen urrezko pinak
(klubaren historian lehena) ere
jaso zituzten. Ostean, gazte-
txoek topaketetan aritu ziren;
180 jokalari inguru bildu ziren
Michelingo zelaian.

Goizean, murala margotzen aritu ziren herriko txikiak Sagardotegi kalean antolatutako ekitaldian.

Hamailka ekintzaz, herria kalera

Adin guztietarako ekintzak Il. Kalera Fest jaialdian

Ekintza ugari izan ziren larunbatean herri erdigunean Il.
Kalera Fest jaialdiaren eskutik. Haur eta gaztetxoentzako
mural margoketa, areto-futbola, zunba, batukada eta beste
zenbait ekintza izan ziren larunbatean, egun osoz, herriko
leku ezberdinetan. Eguraldia lagun, giro ezin hobea izan zen
eta jende ugari gerturatu zen jaialdiaren baitan antolatu

ziren ekintzetan parte hartzera.

TXINTXARRI

olorez eta erritmoz bete
Kzuen I. Kalera Fest

jaialdiak Lasarte-Oriako
erdigunea, larunbatean; ekin-
tza ugari izan ziren goizetik
gauera bitarte.

Gazteentzako areto futbol
saioak ireki zuen egitaraua, eta

mural margoketa egin zuten
haurrek gero. Patinetan aritzeko
aukera ere izan zuten uda-
letxeko arkupeetan, goizean.

Eguerdian, zumba saioa
egin zen Okendo plazan eta
arratsaldeko ekintzen aurretik,
batukadaren erritmora, pin-
txopotea egin zuten taberne-
tan barrena.

Dardotan aritzeko aukerarik ere izan zuten Trinketean.

Bazkal ostean, haurrentza-
ko tailerrak izan ziren Jaizki-
bel plazan eta Crossfit
erakustaldia, Okendon.

Ondoren, dardotan ere
aritu ziren Trinketean, eta
musika emanaldien txanda
iritsi zen gero. Estilo guztieta-
ko kontzertuak izan zituzten
herritarrek; Punk-Rock Tribu-
toak, Reggae musika, eta
emanaldi akustikoak egin
zituzten herriko hainbat txo-
kotan.

Aurtengo jaialdiarekin
amaitzeko, Burrunba
elektrotxarangaren eta Ever
Level taldearen emanaldiak
izan ziren gauerdian hasi eta
ordu txikietara arte.

™ “
:;i; !?,-E-im_._,j.i

Bazkaltzeko tartea hartu aurretik, pintxopotean ibili ziren herritarrak batukadaren doinuek lagunduta.

Hiru belaunaldiko esperientzia
duten arotzak gara

Altzairuak neurrira

[. Urruzola

aroztegia

Era guztietako arotz-lanak

Egurrezko lurrak eta sintetikoak Etxe barruko konponketak

urruzolaaroztegia@gmail.com
943 371200/ 615784 238
Oria etorbidea 4, behea. 20.160 Lasarte-Oria

www.iurruzola-aroztegia.com

EHBILDU EUSKAL PRESOAK
Ustelkeria
salatuz . . ;
/entroa eta periferia aztergal
‘Azpiegitura  handien
interes ekonomikoak’
hitzaldia izan zen Presoen hitzak entzuteko hitzordua urtarrilaren 7an

Manuel Lekuona kultur
etxeko hitzaldi aretoan.

Hurbildu  zirenek
'Kazetari kanaia’ proiek-
tuari buruz jakin zuten Igor Meltxor idazlearen eskutik.
Ikerketa, eztabaida eta analisiaren bitartez, gure gizarteko arlo
ezberdinetan dagoen ustelkeria eta interes ekonomiko
ezkutuak azalaratzen saiatzen dira. Horretarako besteak beste,
egunkarietako irudiak eta bideoak erabiltzen dituzte.

Era berean, iaz Pepe Rei biblioteka sortu zuten eta lau
liburu argitaratu dituzte. Azkenak, Juanjo Basterraren ’'Cuatro
lunas. El drama del amianto en Euskal Herria’ eta Igor Meltxor
berak idatzitako ‘Gestion a la Vasca (l1). El oasis vasco’. Liburu
hauen aurkezpena ere egin zuen idazleak. Arlo honetan, AHT
edo Bidegi kasuez mintzo zen Igor Meltxor.

MIGRATZAILEAK

Kulturak elkar
ezagutuz

Igandean, Migratzaileen
nazioarteko eguna izan
zen. Hori dela eta,
Anitzen sareak bi ekitaldi
antolatu zituen lehengo
astean. Lehena asteartean
izan zen Villa Mirentxun.
Rahma elkarteko kideek haien lana azaldu eta arabiarrezko
oinarrizko hitzak erakutsi zikieten bertaratutakoei.

Ostegunean, berriz, Jone Miren Hernandez antropologoaren
eskutik, Lasarte-Oriako elkarguneetako ibilbidea egin zuten.
Gure herrian herri edo eskualde ezberdinen bilgune izan diren
puntuak bisitatuko zituzten halanola, Michelin fabrika edo
Danok Kide elkartea. Ibilbidea amaitzeko Eliza ebangelikoan
txokolate janaz gozatu zuten.

Lasarte—Oriako Udalak aur-
tengo ikasturterako lanki-
detza hitzarmenak sinatu ditu
Ttakun Kultur Elkartearekin
eta herriko lau ikastetxeetako
Guraso Elkarteekin. Horiez
gain, Landaberrik eta Ttaku-
nek diru-kopuru jakin bat
jasoko dute euren 50. eta 25.
urteurrenak ospatzeko, hurre-
nez hurren.

Ttakun KEk sinatu du hi-
tzarmen handiena: iaz bezala,
191.998,03 euro jasoko ditu.
Hitzartutako programak ere

'Harresi guztien gainetik,
sarraila guztiek azpitik'
jasotako hitzak entzuteko
aukera izango da aurten ere
Manuel Lekuona kultur
etxean. Lasarte-Oriako, zein
beste herrietako euskal
presoen hitzak espetxeetatik
atera eta emanaldi bihurtzen
dira egun horretan.

TXINTXARRI

azpigarren urtez,
"Harresi guztien
gainetik, sarraila

guztien azpitik’ errezitaldia
egingo da Lasarte-Orian.
Hitzordua urtarrilaren 7an,
19:00etan izango da Manuel
Lekuona kultur etxean.

Emanaldiaren oinarria
espetxetik jasotako euskal
presoen testuak izango dira
dira.

Urtero gai batean
oinarritzen da emanaldia eta
antolatzaileek aurreratu
dutenez, aurtengo gaia
zentroa eta periferia izango
da, “edo zentroak eta
periferiak”.

Hitza, musika, dantza... uztartzen dira urteroko hitzordu bihurtu den errezitaldian.

Izan ere, haiek azaldu
modura, periferiak izan
baitaitezke geografikoak,
norbere aberritik bortxaz
deserriratuak izan direnek
osatzen dutena, Euskal
Herrian bertan botere
guneetatik at dabilen oro edo
burujabetza ukatua duten
nazio herri edota
komunitateak; eta erdigunea
estatu-nazioak .

Testu hauek janzteko
musikaz, antzerkiaz, bertsoez
edo dantzaz gozatu ahalko
dute ekitaldira hurbiltzen
diren herritarrek.

Elkarlana hitzarmenen bidez sendotuz

berberak dira: Udako txokoak
eta kanpaldiak, Gazte Kluba,
Kuadrillategi, Bertso Eskola,
Gazteen hizkuntza trebetasu-
nak garatzen, Famili transmi-
sioa, Solaskide solasbide,
Erakundeak Euskalduntzen
eta Txintxarri aldizkaria.
Hitzarmen horrez gain, 25.
urteurrena ospatzekoa (5.000
euro jasoko ditu) eta Ttakune-
nea egokitzeagatik ordaindu-
tako zergaren (Eraikuntza
Instalazio eta Obren Gaineko
Zerga) kopuru bereko beste

Hipodromo Etorbidea, 2 - Tel. 943 361 379 / 610 441 544 - LASARTE-ORIA

bat sinatu ditu: 11.479,94
euro jasoko ditu Ttakun KEk.

Bestalde, lau ikastetxee-
tako Guraso Elkarteekin beste
hainbeste hitzarmen sinatu
ditu Udalak. Guztien artean
52.487,09 euroko aurrekon-
tua suposatu dio Udalari.

“Hitzarmenaren filosofiak
adierazten du Udalak, Ttakun
KEk eta lau ikastetxeek elka-
rrekin landu dituztela Lasarte-
Oria euskalduntzen segitzeko
lan-lerro nagusiak”, adierazi
du Euskara Batzordeak.

Manifestazioa

Bestalde, bart larriki gaixo
dagoen Ibon Fernandez Iradi
presoaren askatzea aldarri-
katuz manifestazioa egin zen
Lasarte-Oriako kaleetan
barrena.

Hainbat izan ziren
Parisko Zigorren Aplikazio
Ganberak lehengo
ostegunean emandako epaia
gaitzetsi eta presoaren egoera
salatu zuten herritarrak.

Ibonek esklerosi

anizkoitza du eta ganberak
bere gaixotasuna eta espetxea
bateragarri direla ebatzi zuen.

Astelehenean sinatu zituzten aipatutako lankidetza hitzarmenak, udaletxean.

ETXEZARRETA HARATEGIA

* Bertako okela

* Urdaitegia

a

* Eramateko janaria

Zerrama eta bere kumetxoak izan ziren atzoko arreta-gune nagusietako bat.

San Tomas azoka jendetsua

Giro ederra Ttakun KEk antolatutako festan

Herritar ugari gerturatu ziren atzo arratsaldean Okendo pla-
zara, Ttakun Kultur Elkarteak antolatutako San Tomas
azokaz gozatzera. Trikiti eta pandero doinuak, bertsolariak,
abesti herrikoiak, erromeria... eta txistorra taloa, gaztainak,
sagardoa eta txerria. Ez zen ezer falta izan.

guberrien aurrekari gisa-

ra, San Tomas Azoka

antolatu zuen atzo
arratsaldean Ttakun KEk,
Okendo plazan. Herritar ugari
gerturatu ziren festaz gozatze-
ra, giro hotzari aurre eginez.

Gaztain erre goxo batzuk
edo txistorra, gazta zein
txokolatez betetako taloaren
alde egin zuten askok gorpu-
tza berotu eta hotzari aurre
egiteko. Horrez gain, egarri
zirenek sagardo tragoxka bat
ere hartu zuten. Jo eta ke aritu
ziren laguntzaileak gaztainak
zein taloak egiten.

Bien bitartean, gazte-
txoenek ere eduki zuten

aukera euren talotxoak egin,
prestatu eta dastatzeko gero.
Neska-mutil ugari animatu
ziren ekintzan parte hartzera,
arkupeetan.

Gune horretan jarri ziren
baita ere Alboka abesbatzako
kideak zein Batxilergoko 2.
mailako ikasleak, euren jardu-
nerako zein ikasbidairako
dirua biltzeko.

Beste aldean ere bildu zen
jende-oldea, zerrama eta
haren kumeak ikusi eta argaz-
kiak ateratzeko.

Emanaldiekin, giroa

Plaza guztia egon zen beteta
arratsaldean zehar, baita

oholtza ere, jakina. Hainbat
taldek eskaini zituzten ema-
naldiak arratsaldean zehar.

Ttirriki Ttarraka taldeko
kideak izan ziren giroa jar-
tzen lehenak. Trikiti eta pan-
deroak eskuan eta mikrofonoa
ahoan, euren errepertorioko
pieza ugari jo zituzten ikus-
leen gozamenerako.

Ondoren, Lierni Rekondo
bertsolaria fin aritu zen, pare
bat bertso abestuz.

Xumela abesbatza ere izan
zen Okendo plazan. Oholtza-
ra igo eta euren onena eman
zuten, abesti herrikoi ezagu-
nak abestuz.

Eta, bukatzeko, Erketz eta
Kukuka dantza taldeek antola-
tutako erromerian astindu
zuten gorputza herritarrek,
giro ederrean.

Atzoko azoka jendetsuare-
kin egin die herriak ongi eto-
rria Eguberrietako festei.

Talogileak zein Ttirriki Ttarrakako kideak jo eta ke aritu ziren.

Xumela abesbatzak abesti herrikoiak eskaini zituen hainbat gaztetxorekin

batera. Ondoren, Erketz eta Kukukaren eskutik erromeria egon zen.

Goza ezazve jai havelan

Ute berti onl
. an(®a

KOMUNIKAZIO GRAFIKOA

Zirkuitu lbilbidea 2 - 20160 LASARTE-ORIA
Tel. 943 370 738 info@antza.eus
www.antza.eus

Olentzerok larunbatean ez du hutsik egingo

lkazkinak eta bere lagunek haurren eskutitzak jasoko dituzte Okendo plazan

Eguberrietako atzerako kontua hasi da, hiru egun besterik ez
dira geratzen haurrek opariak jasotzeko. Etxeko txikiak
Olentzeroren zain daude eta larunbat arratsaldean Lasarte-
Oriako kaleetan barrena, zein Okendo plazan ikusteko
aukera izango dute. Baina Olentzero ez da bakarrik etorriko.
Mari Domingi, Xixuko, Porrotx bihurria eta euskal
mitologiako beste hainbat pertsonaia ere izango dira
Olentzeroren harrera ekitaldian. Eguraldi txarra egitekotan,
jaialdia, Loidi Barrengo frontoira mugituko litzateke
antolatzaileek jakitera eman dutenez.

txeko txikientzako ilusio
Eeta poz egunak dira

hauek. Bi astetako opor
egunak izango dituzte eta
noski, Eguberri egunean
zuhaitzera gerturatu eta
opariak irekitzeko irrikitan
daude.

Askok dagoeneko
Olentzerori eskaera egin eta
nahi dituzten opariak lortzeko
asmoz, txintxo portatzeko
ahaleginak egiten ari dira.

Beste batzuk, eskutitza
oraindik prestatu gabe dute,
ez dutelako erabakia hartu.
Azken hauek, hiru egun
dituzte eskutitzak bidaltzeko.

Bestela, larunbat
arratsaldean, 18:15etatik
aurrera, Ttakun KEk

antolatutako Olentzeroren
harrera jaialdian izango dute
zuzenean Olentzerori
emateko aukera. Mari
Domingi, Xixuko ahatea eta
Porrotxek ere ez dute huts
egingo eta hitzordu berezi
honetan izango dira.

Desfilea

Harrera ekitaldia baino lehen,
desfile erraldoia egingo da
Lasarte-Oriako erdigunetik.
Antolatzaileek jakitera eman
dutenez, aurten aurreko
urteetan ez bezala ez da
berrikuntzarik izango
desfilean.

Loidi Barren pilotalekuan
hasiko da ibilbidea. Baina
martxan jarri baino lehen, hiru

Olentzero harrerako desfilean haur eta gaztetxo ugarik parte hartuko dute.

suziriren hotsa entzungo da
Lasarte-Orian. Lehenengoa
Olentzero eta bere lagunak
Lasarte-Oriara hurbiltzean
botako da, bigarrena Loidiko
tunela igarotzen dutenean eta
hirugarren suziriarekin batera,
17:00ak aldera, kalejira
erraldoiari hasiera emango zaio.

Olentzero, Mari Domingi, Xixuko eta Porrotx izango dira kalejiran eta Okendo plazan egingo den ekitaldian.

aldika s s

produktu bereziak

ahatekinak

ehizak eta hegaztiak
bakailao gezatua
onddoak
marinatuak
olagarroa

Industrialdea 19-20, Lasarte-Oria - Tel:943 37 70 89 - aldika@euskalnet.net

Zovionak efa
Egubarrionﬂ

Pilotaleku eta Okendo
bitarteko ibilbidea karrozan
egingo dute Olentzero, Mari
Domingi, Xixuko eta
Porrotxek.

laz bezala, Olentzeroren
etorrerako bereziki menditik
jaitsitako galtzagorri bihurriak
izango dira bi karrozetan,
baita arkumetxoak ere. Hauek
haurrak agurtu eta goxokiak
jaurtiko dituzte.

Hauetaz gain, desfilean
oinez Kuadrillategi, Gazte
Kluba, Amaraun kluba,
Jalgune eta ikastetxeetako
gazteek parte hartuko dute,
baita nahi duten herritar
guztiek ere.

Mitologia
Desfile koloretsu eta alai
honetan hainbat pertsonaia
mitologiko ere izango da.
Gazte Kluba eta
Kuadrillategiko DBH3ko
gazteen eskutik, Sorginak eta
Tartalo, Basajaun, Basandere,
Mari Teilatuko eta lamiak
ikusteko aukera izango da.
Kuadrillategiko DBH1
mailako lagunek argi-zuziriak
eramango dituzte desfilean.

Gainera, DBH4 mailako
taldearen rezibatukadak Loidi
Barrenen eta Tajamar
biribilgunean giro ederra
sortuko du instrumentuen
erritmoari esker.

Amaraun Klubeko haurrek
buruhandi lanak egingo
dituzte desfilean. Buruhandi
hauek aste honetan zehar
egin diren tailerretan prestatu
dituzte.

Ttirriki Ttarrakako
trikitilariak ere izango dira
desfilean eta Lasarte-Oriako
erdiguneko kaleak girotzen
lagunduko dute.

Hitzordua guztientzat
16:45ean izango da, puntual
abiatu ahal izateko.

Emanaldia

Ibilbideari dagokionez, Beko
kaletik Kale Nagusira egingo
du desfileak. Bertan
Tajamarreko biribilgunerako
bidea hartuko du. Honetara
iristean, Hipodromo
etorbideruntz joko du eta
Okendo plazaraino jarraituko
du bidea.

Antolatzaileen hitzetan,
kalejirak hiru ordun laurden

Olentzerok haurrak agurtu eta azken orduko eskutitzak jasoko ditu bere lagunekin batera.

iraungo ditu. Karrozak
Hipodromo etorbidean utziko
dira eta Okendoko oholtzara
oinez, joango dira Olentzero
eta bere lagunak.

Bertan harrera egiteko
rezibatukadaren ema-
nalditxoa izango da plazan
bertan.

Ostean, musikaz betetako
Olentzeroren etorrera jaialdia
hasiko da.

Alboka abesbatzako
kideen ahotsak entzungo dira
lehenik oholtzan. Herriko
abesbatzak hainbat euskal
gabon abesti eskainiko ditu

Olentzero, Mari Domingi,
Xixuko eta Porrotx oholtzara
igo bitartean.

Jarraian, Porrotxen
bihurrikeriaz gozatu ahalko
da eta Olentzerori harrera
beroa egingo zaio.

18:15ak aldera, Olentze-
ro, Mari Domingi eta Xixukok
eskutitzak jasoko dituzte.
Beraz, ordurako haur guztiek
haien eskutitzak prest eta
eskura izatea espero dute
ikazkinak eta bere lagunek.

Obholtzan, Ttirriki Ttarrakako
lagunek hartuko dute arratsalde
berezi hori girotzeko testigua.

Xixuko ikastetxeetan bisitan

Lasarte—Oriako

ikaste-
txeetako haur eta gazte-

Xixukok Olentzeroren
etorreraren berri eman zien

Hau guztia, oholtzetan
gertatzen den bitartean,
Okendo plazako zati batean.
Kuadrillategiko DBH2
mailako kideek gaztainak erre
eta txokolatea banatuko dute
musu edo besarkada truk.

Haur guztien eskutitz eta
ilusioak batu ostean, 20:00ak
aldera, Olentzerok bere
etxerako bidea hartuko du. Izan
ere, gau nekeza izango du
aurretik, etxez etxe ibili
beharko baita gau osoan zehar
haurren opariak banatzen.

Antolatzaileek azaldu
dutenez, eguraldi txarra

egitekotan, jaialdia Loidi
Barren pilotalekuan egingo
litzateke.

Kantuak eta txokolate jana
Hala ere, Lasarte-Oriako etxe,
baserri eta txoko guztiak goiz
goizetik murgilduko dira
Gabon giroan.

Txanpon batzuk biltzeko
asmoz haur taldeak ibiliko
dira kale eta etxeetan zehar
haien ahots onenaz gabon
doinuak eskaintzen. Baina ez
dira bakarrak izango,
ohiturari jarraikiz, hainbat
elkarte eta taldek ere Eguberri
bezperako erronda egingo
baitute.

Aurten berrikuntza bat
izango da goizean.
Landaberri ikastola eta
Sasoeta-Zumaburu ikastolako
haurrak batera aterako dira

Ttirriki Ttarraka taldeko
kideekin batera.
11:00etan, Jaizkibel

plazatik aterako dira guztiak.
Herriko kaleak girotuko
dituzte 12:30ak aldera
Okendo plazan amaituaz.

Erronda amaitzean, Ttakun
KEk antolatuta, txokolate
janaz gozatu ahalko dute,
baita plazara hurbiltzen diren
lagun guztiek ere. Eta
mokadutxo bat hartu nahi
duenak, Landaberriko DBHko
lagunen patata-tortilla postua
izango du.

Guraso elkarteek ikasleak

gonbidatzen dituzte erronda
honetan parte hartzera.

Honetaz gain, goizean,
10:00etatik aurrera,
Zabaletako lagunak Antonio
Blas plazatik irten eta auzoan,
zein auzo inguruko
baserrietan gabon giroa
ezarriko dute haien
kantuekin.

Arratsaldean Alboka
abesbatza ere Atsobakar
zaharren egoitzan hasi eta
herriko kaleetatik barrena
ibiliko da kantuan. Herriko
zahar egoitzako egoileentzat
saiotxoa eskainiko du
abesbatzak hauei ere egun
berezi hauek alaitzeko
helburuarekin.

Bestalde, Erketz Euskal
Dantza Taldeko kideek base-
rriz baserri egingo dute
erronda.

Entseguak

Erketz EDT eta Zabaleta auzo-
ko lagunek ahotsak
prestatzeko entseguak egingo
dituzte.

Erketz EDT-k, gaur
20:00etan, Sasoeta auzoan
kokatuta dagoen KZgune
Zaharrean. Zabaletako
auzotarrek berriz, ostiralean
dute hitzordua 19:30ak aldera
Antonio Blas plazako
lokalean.

Herritarrak gonbidatu nahi
dituzte taldeekin batera Gabon
bezperako erronda egitera.

txoek bisita berezia jaso
dute egun hauetan, Xixuko
ahatea.

Xixukok harrera beroa
jaso zuen bi ikastetxeetako
haurrengandik. Lehenak
bisita jasotzen, ostegunean,
Landaberri ikastolako
HH3 eta LH2 maila arteko
umeak izan ziren.
Astelehenean berriz,
Sasoeta-Zumaburu
ikastetxeko maila
berdinetako txikien txanda
izan zen.

haurrei eta ikazkinari postaz
edo larunbateko harreran,
berari, Olentzerori edo Mari
Domingiri emateko gutunak
ere banatu zituen.

Haurrek trukean
Olentzerori zuzendutako
marrazkiak eman zizkioten.

Marrazki horiek guztiak
Olentzeroren etorreran
izango dira ikusgai Okendo
plazan. Izan ere, ikazkinari
eta bere lagunei ongi etorria
egiteko dotore apainduko
baita.

Xixuko eta Ahobizi izan dira ikastetxeetan Olentzeroren etorreraren berri ematen. Dantza eta dantza ibili dira.

Beste doinu batzuk ere,
dantzatu zituzten
ikastetxeetako lagunek
erritmo handia dutela
erakutsiz, hala nola, 'Ole
Olentzero’.

haurrei urteurrenak,
Euskararen 9. Maratoia eta
40 eguneko erronka eta
berarekin batera, pailazoen
‘Ahoa bizi, belarriak prest!’
abestia dantzatu zuten.

Aurten bisita batzuetan,
laguntzaile berezi bat izan
du ahateak, Ahobizi.

Honek Lasarte-Oriako
euskalgintzak izan duen
urte berezia azaldu zien

LABE-GOXO turroiak

mazapanak
polboroiak
erregetako opila
bonboiak

Garaiko produktuekin egindako platerak, jokoak edo makillajea... gomendio ugari izan zen.

Arkupe tabernako kideek izokina nola ketu azaldu zuten.

Eguberrietaz gozatuz

Hamaika ekintza antolatu dira Lasarte-Orian

Pixkanaka Lasarte-Oria Eguberri giroan murgiltzen joan da.
Abenduko zubian Gabonetako argiak jarri ziren martxan.
Lehengo astean, Aterpearen eskutik Gabonetako jardunaldi
bereziak izan ziren Manuel Lekuonan. Asteburuan Gabon
kantez betetako kontzertuak izan dira eta atzo San Tomas
eguna izan zen. Ez dira hauek Udalak edo herriko elkarteek
Eguberri hauetarako antolatu dituzten ekintza bakarrak.
Kultura eta aisialdiko ekintzak izango dira nagusi hamabost
egun hauetan. Adin ezberdinetako herritarrek haien gustoko
ekintzak aukeratu ahalko dituzte.

ehengo astean Aterpea
LMerkatarien elkartearen

eta Udalaren eskutik hasi
ziren Eguberrietako ekintzak
Lasarte-Orian.

Gabonak zurekin
prestatzen ditugu! ekimenari
esker, Manuel Lekuona kultur
etxera hurbildu ziren
herritarrek dekorazio, moda,
makillaje, zein jostailuei
buruzko proposamenak eta
gomendioak entzun zituzten,
baita sukaldaritzakoak ere.

Astelehenetik ostiralera,
denda ezberdinetako kideak
izan ziren hitzaldi aretoan.

Aritza mertzeriako
lagunek arropa nola apaindu
erakutsi zuten, Ormazabal
loradendako kideek mahaia
nola atondu, Maiane
lurrindegiak makillajea
erakustaldia eta gomendioak
eskaini zituen, Kattagorri

jolasak dendako kideek adin
ezberdinetrako jolas, joko eta
panpinak erakutsi zituzten eta
Alba modak Eguberrietarako
aproposak diren jantzien
desfilea egin zuen.

Era berean, egun
bakoitzean, herriko ostalari
bat ere izan zen: Yolanda
taberna, Arkupe taberna,
Lasarte taberna, Goiegi
jatetxea edo Buenetxea
kafetegia.

Garaiko produktuak
erabiliz, pintxo edo plater
ezberdinak aurkeztu zituzten
eta etxean era errazean
hainbat gauza nola egin
azaldu zuten, hala nola,
izokina nola ketu.

Guztiek noski herritarren
galderak erantzun zituzten.

Eskaintza ugari

Honetaz gain, adin

guztietarako ekintzekin
egitaraua osatu da hamabost
egun hauetarako.Egu-
berrietako haur parkea,
ur-festa, musika eta Errege
Magoak izango dira gurean.

Era honetara, gaur
arratsaldeko 17:00etan
Eguberrietako Haur Parkeak
irekiko ditu ateak Michelingo
kirol gunean. Abenduaren
31ra arte zabalik izango da
Lasarte-Oriako haur eta
gazteek ederki goza dezaten.

Parkea egunero
11:00etatik 14:00etara izango
da irekia eta arratsaldez,
17:00etatik 20:00etara.
Abenduaren 24an goizez
bakarrik egongo da irekita eta
Eguberri egunean itxita
egongo da.

Kirol guneko pilotalekuko
eta karpako aforoa mugatuak
direnez, goiz eta arratsaldeak
ordu eta erdiko bi txandatan
banatuko direla jakitera eman
dute antolatzaileek.

Hiru gune
Aurreko urtean legez, adin
ezberdinetarako bi gune
izango dira Michelingo kirol
gunean eta bestea, Oria
auzoan.

Michelingo kirol guneko
pilotalekua koloretako oihal
eta moketez apaindutakoa,

Ul
4450

Nagusia 65 behea « Lasarte-Oria « Tel.:943 57

KOOKAI

Eguberri on eta
2017 zoriontsua izan dezazuela!

Eguberri anl/

www.facebook.com/pages/Bazar-Abreu

Geltoki kalea 2,
LASARTE-ORIA

Tel: 943 36 58 46

Gaurtik abenduaren 31ra arte,
Michelin kirol gunean eta Oriako
Bitarte tenis-pistan gozatu ahalko
dute haur eta gaztetxoek
Eguberrietako haur parkeaz

0-12 urte tartekoen gunea
izango da.

Ludoteka, ipuin-kontariak,
ohe elastikoa, makilatzeko
eta tatuatzeko espazioa,
zezen mekanikoa, hainbat
puzgarri (olagarroa, baserria,
zirkuitua, pista amerikarra,
elefantea....), tailerrak, eta
WIIl bideo-jokoen gunea
izango dira bertan, baita
aurten berrikuntza den
karaokea ere. Honekin, gunea
girotu eta haurrek dantzan
jartzea espero da.

Kanpoko tenis pistan
berriz, 300 m2ko karpa
klimatizatua dago, 12 urtetik
gorako neska-mutilei
zuzendutako ekintzekin.

Giza-futbolina, zezen
mekanikoa, Salto-salto
puzgarria, bideo-jokoetarako
gunea, DJ-arentzako tokia, 2
ping-pongeko mahai, 2
futbolin, eta 2 Air-Hockey
daude gaztetxoen
gozamenerako. Karpatik
kanpo, gainera rokodromoa,
balantzaka dabiltzan
bizikletak eta beste puzgarri
bat ere badaude.

Eta azken urteetan bezala,

LAsarre-0RP

Eguberrietako parkeak bere
lekua izango du herriko beste
gune batean ere, Oriako
Bitarte tenis-pistan.

Honetan 225m2ko karpa
klimatizatua jarri da. Bertan
familian egiteko jokoak
izango dira, hauek joko
tradizional erraldoiak izango
dira.

lkuskizunak
Hori guztiaz gain, hainbat
ikuskizun izango dira
Michelingo kirolguneko
pilotalekuan Eguberrietako
Haur Parkeko agertokian.
Gaur, '2 azeri estu eta
larri” haurrentzako antzerkia
izango da. Abenduaren 27an,
asteartean, Runi magoaren
ikuskizunaz gozatu ahalko
dute txikiek, eta 30ean,
berriz, 'Eguberrietako euskal
ipuinak’ eskainiko dira.
Emanaldi hauek guztiak
19:00etan, izango dira
Haurrek abenduaren 31ra
arte gozatu ahalko dute
Eguberrietako Haur Parkeaz.
Azken egun honetan, jaialdi
txikia izango da 12:00etatik
aurrera. Honetan, urteari

Puzgarriak, zezen mekanikoa, tailerrak... denetik izango da Eguberrietako haur parkeko Michelingo bi guneetan.

amaiera ederra emateko
dantzaldia eta beste joko
batzuk egiteko aukera izango
dute pilotalekura hurbiltzen
direnek.

Irteerak

Baina gaztetxoenek ere ez
dute aspertzeko astirik
izango. Esate baterako,
Ttakun Kultur Elkartearen
eskutik, Gazte klubeko
lagunek Barakaldoko BEC-
eko Eguberrietako Haur Parke
erraldoira egingo dute
txangoa abenduaren 28an.
09:30ean abiatuko dira
Zumaburuko geltokitik
Barakaldora. Parkean dauden

jolas eta atrakzioetaz gozatu
ahalko dute gaztetxoek eta
18:30rako bueltan izango
dira.

Ur-festa

Egun horretan bertan,
kiroldegiko igerilekura joaten
diren etxeko txiki eta
gaztetxoek ere ederki
gozatzeko aukera izango dute
goizeko 10:00etatik
12:00etara, Kirol zerbitzuak
antolatutako Ur-festan.

2006-2012 urteen
bitartean jaiotako haurrek
parte hartuko ahalko dute
ekintzan.

Kiroldegiko arduradunek
gogoratzen dute umeak
bakarrik sartuko direla
igerilekuan eta igeri egiten
jakin behar dutela parte
hartzaile guztiek.

Bazkideek doan parte
hartu ahal izango dute eta ez
bazkideek 3,7 euro ordaindu
beharko dituzte.

Jaiotza lehiaketa
Hau guztiaz gain, urte zahar
egunean, abenduaren 31ean,
Danok Kide elkarteak
antolatzen duen Jaiotzen
Lehiaketako sari banaketa
izango da, 12:00etan
elkartearen egoitzan.
Abenduaren 19 eta 20a
izan ziren jaiotzak aurkezteko
egunak eta egun hauetan
epai-mahaiak bere aukeraketa
egingo du.

Izan ere, lehiaketako
irabazleak Muebles Azpeitian
jarriko baitituzte ikusgai.
Gainontzeko lanak San Pedro
elizan ikusteko aukera izango
da.

Elkarteak parte hartzaile
guztiak gonbidatzen ditu
banaketara hurbiltzera.

Musika

Manuel Lekuona kultur
etxean ere izango dira
ekintzak.

Gaur, arratsaldean, Udal
Musika eskolako ikasle eta
irakasleek Gabon kantetan
oinarritutako kontzertua
eskainiko dute.

Eskolako instrumentu
ezberdinen doinuak, ahotsa
eta irudiak nahastuko dira
herritarren gustoko izatea
espero duten emanaldian.

Eta azken urteetan legez,
gospel musika oinarri duen
kontzertua izango da
Eguberrietan.

Hitzordua abenduaren
30ean 20:00etan da Manuel
Lekuona kultur etxean.
Oholtzan 'Gospel Soul’ taldea
eta bere ahotsak ariko dira.

Lau kidez osatutako talde
honek gospeleko klasikoak,
zein gaur egunekoak
eskainiko ditu emanaldian.

Kontzertuko sarrerak 5,50
euro balio ditu eta dagoeneko
eskuragarri daude Manuel
Lekuonan, zein internet
bidez.

Hipodromo etorbidea 1 ® Tel.: 943 361316

20160 LASARTE-ORIA » www.cafesberasategi.com

TEETAMNEUSIOAK

* TE EZBERDINAK:
- Txuria, berdeak, gorria, beltza...
- Breakfast, Earl-grey, Ceylan...

* INFUSIOAK
- Melisa
- Tila
- Kamamila
- Anixa
- Makilgoxo
-Sagarra
- Rooibos
- Menta

2017 s0réiontsua spa diguegu!

KAFE ARABIKOA

* PARACATU (Brasil)

* TARRAZU (Costa Rica)
* Betiko KOLONBIA
* ETIOPIA

Gure kafeaz
betetako kapsulak,
Nespresso kafe
makinekin bateragarriak

@

. SaRia
CATECORIA B

10-13 yarg!

caTEGoRIA 8

10-12 jure

Danok Kide elkarteak antolatzen duen jaiotza lehiaketako irabazleak Muebles Azpeitian egongo dira ikusgai.

Euskalgintzaren errepasoa

Bestalde, bihar, arratsaldeko
19:30etik aurrera,
Armairuaren zirrikitutik,
’Lasarte-Oriako euskalgintza
1966-2016" dokumentalaren
estreinaldia egingo da kultur
etxean.

Atzera begirako bat
eginez, Lasarte-Oriak azken
50 urteetan euskalgintza
arloan eman dituen pausoak
agertzen dira.

Ikastolaren sorreratik gaur
egunera arte hainbat izan dira
euskararen alde aurrera
eraman diren proiektu eta
ekimenak, hala nola, lau
urtez behin egiten den
Euskararen Maratoia eta
horrekin lotuta, ezin ahaztu
Ttakun Kultur elkartearen
osaketa ere.

Lasarte-Oriako Udalak
herritar guztiak gonbidatzen
ditu dokumentalaren lehen
emanaldi honetara.

Erregeen harrera
Eta Eguberriei amaiera
emateko, Errege eguna dugu,
eta egun bat lehenago,
urtarrilaren 5ean, Ekialde
Urruneko Errege Magoen
bisita jasoko du Lasarte-Oriak.

Aurten berrikuntza bat
dakar, urte ezberdinetan
erabiltzeko kartela diseinatu
dute eta beste karroza txiki
bat egongo da.

Era honetara, Errege
Magoen bisita jasotzen
lehenak, goizean, Atsobakar

Zahar egoitzako lagun eta
bere familiak izango dira.

Okendo plazan berriz,
12:00etatik aurrera, Erregeen
laguntzaileek haurren
eskutitzak jasoko dituzte.
Inguruko kaleetan ere ibiliko
dira.

Erregeak ikusteko,
arratsaldeko 16:00etara
itxaron beharko dute haurrek.
Meltxor, Gaspar eta Baltasar
Ama Brigitarren komentuko
kaperan izango dira
eskutitzak jasotzen.

Antolakuntzako kideek,
jakitera eman dutenez, ordu
eta erdiz izango dira Erregeak
bertan eta puntual komentuko
ateak itxiko dituzte. Izan ere,
Errege magoak kabalgatarako
prestatu behar dira.

Horregatik elkarteko
kideek gurasoei gomendio bat
egin diete, “ez dezatela azken
momenturako utzi”.

Ibilbidea

Era honetara, 18:00etan,
hasiko da Erregeen Kabalgata
Oria auzoan.

Baserritarrak, APG lerroko
patinaje taldeko kideak, erregeen
laguntzaileak, zuzi eramaileak,
Udal Musika eskolako kideak eta
Jalguneko lagunek parte hartuko
dute desfilean.

Urtero bezala, geldialdia
egingo dute Brigitarren
komentu aurreko jaiotzan eta
ostean, bidearekin jarraituko
dute, Hipodromo etorbidea,
Ifigo de Loyola eta Geltoki

kaletik Okendo plazara
iritsiko dira.

Mercero plazan su
artifizialak izango dira Errege
Magoak plazara iristerakoan,
baita musika ere. Felix
Garitano komentuko apaizak
harrera egingo die Erregei.
Hauek Jesus haurtxoa gurtu
eta balkoira igoko dira. Bertan
haurren eskutitz batzuk
irakurri eta goxokiak botako
dituzte.

Ekitaldia amaitu ostean,
Erregeek haien bidea
jarraituko dute. Lagun-
tzaileek, berriz, Jalgune
elkarteko gurasoek prestatuko
dituzten ogitarteko gozoak
dastatu ahalko dituzte.

Ekialde Urruneko Errege Magoek

haurren eskutitzak ordu eta erdiz

jasoko dituzte Ama Brigitarren

komentuan eta 18:00etan hasiko da
desfilea Oriako auzoan

Zuzi eramaileak

MEGABA elkarteak azpima-
rratu du zuzi eramaile bezala
atera nahi duten gazteek
abenduaren 29an izena
emateko aukera izango
dutela. Hitzordua Gazte-
lekuan izango da 18:00etan.

Desfileari buruzko
informazio guztia eskainiko
da eta haur eta gaztetxoen
gurasoak ere hurbiltzea nahi
dute, hauek kabalgataren
nondik-norakoak ezagutzeko.
Honen harira, zuzi eramaile
izateko 11 urte baino gehiago
behar direla azpimarratu
dute.

Honetaz gain, aurten
bilerara joatea garrantzitsua
dela nabarmendu dute. Izan
ere, zuzi eramaileei dagokien
jantziak bertan banatuko
baitira.

Era berean, urtarriletik
Kabalgataren arropa duten
herritarrei ere, bilerara
hurbiltzeko gonbita egiten
diete antolatzaileek.

Zalantzarik izan
ditzaketen herritarrek 649
513 102 telefonora edo info@

megaba.es helbide
elektronikora idatzi dezakete.

Kartela

Hau guztiaz gain, MEGABAko
kideak urteetarako erabilgarria
izango duten kartel berria
aurkeztu dute ‘Lasarte Oriako
Errege Magoen Desfilea’
izenpean.

Elkarteko kideek azaldu
dutenez “2016ko kabalgata
arte, herriko gazteekin kartel
lehiaketa antolatu ohi dugu.
Baina azken urteetan aipatu
bezala eta aurten ere, abisatu
dugunez, boluntario falta
dugularik, aurten kartelen
lehiaketari ezin izan diogu
aurre egin; horren ondorioz,
hurrengo urteetarako kartel
bat osatzea pentsatu dugu”.

Kartelari dagokionez,
berezitasun nagusiena izarra
da. “Endika Amilibia gogoan
dugu. Horregatik kartelean
“Endika Amilibia izarra”
ardatz izanik Ane Arsuagak
kartela hau osatu digu, non
hiru erregeak Meltxor, Gaspar
eta Baltasar, gameluan ikusten
diren”.

Urtarrilaren 5ean, Errege Magoak izango dira Lasarte-Orian. Aurten iragartzeko kartela Ane Arsuagari eskatutako diseinu bat da.

& ABIRRUZA

aseguru artekaritza, S. L.

Ganbo kalea 1, LASARTE-ORIA - Tel.943 36 34 49 & FAXA: 943 37 2413

KAMIOIAK...

*IBILGAILUAK
*BIZITZA ETA
MOTOZIKLETAK ERRETIROAK
AUTOMOBILAK
AUTOKARABANAK *OSASUNA
FURGONETAK

GAIXOTASUNAK

*MERKATARITZA

*ISTRIPUAK ETA

*ERANTZUKIZUN
ZIBILA

*ETXEBIZITZA ETA

KOMUNITATEAK
*INBERTSIOAK

*PYMEAK. ..

Ganbo kalea |, LASARTE-ORIA
Tel.: 943 362275 & Faxa: 943 372413

Edu Galardi Dokumentalaren egilea

“Egin dugunaz harro egon gaitezke”

Gurean Euskarak izan duen bilakaera jasotzen du ‘Lasarte-Oriako euskalgintza 1966-2016'

Edu Galardi eta Isa Fernandez de Agirreren ardura izan da
dokumentala osatzea Udalaren aginduz. Eurek egin dute
azken muntaia baina asko izan dira bidean lagundu duten
herritarrek. Estreinaldia bihar izango da Manuel Lekuonan
19:30ean eta herritarrak honetara gerturatzea gonbidatzen
dituzte. DVDa salgai izango da egunean bertan.

Maider AZURMENDI

uskarak azken 50 urtetan
Eherrian egindako bidea

jasotzen du lanak. Eragile
askorekin hitz eginda, osatu da
herriaren historiaren zati bat.
Edu Galardi herritarra da
dokumentalaren egileetako bat.

Nola bururatzen zaizue
dokumental hau egitea?

20716an euskara arloko talde
eta erakunde ezberdinen
urteurrena izan da. Bakoitza
bere historia kontatzen hasi
beharrean, Euskara Batzordeko
Ifaki Arrutiri iruditu zitzaion
egokia izango zela historia
bateratu eta bere osotasunean
kontatzea. Talde edota
erakunde guztien ibilbidea
kontatuko zuen zerbait egitea
50 urteko ibilbidea borobilduz.

Noiz hasi zen proiektua
gauzatzen?
Otsailan hasi ginen lanean.
Euskararen 9. Maratoiko
lehenengo bileretan hasi zen
ideia mamitzen. Taldetxo bat
eratu genuen euskarak herrian
izandako bilakaera ezagutuko
zuten herritarrekin. Azkenean
lau lagun elkartu ginen,
Imanol Lizardi, Jexux Artetxe,
IRaki Arruti eta ni neu.
Bakoitzak bere mundutik
egin zuen ekarpena. Gure
esperientziatik abiatuta
bideoaren bizkar hezurra
diseinatu genuen. Horri forma
emateko, sasi gidoi bat egin
genuen eta azken gidoia
osatzeko, ldoia Garzesen
laguntza izan dugu.

*

Nola egin da 50 urte hauen
dokumentazioa biltzeko?
Gai batzuk jarri genituen mahai
gainean; ikastolaren sorreratik
hasita, gau eskolak nola sortu
ziren, institutua, nola sartu
ziren hizkuntza ereduak eskola
publikoan, nola sortu zen
Ttakun, Udal euskaltegia... Gai
horiek zehaztu genituen eta
horien bueltan aritutako
jendearen zerrenda egin
genuen haiengana jotzeko.

Argazki zaharrak gutxi
aurkitu ditut. Baina lagun
batekin hizketan aipatu zidan
bere aitak grabatutako zinta
batzuk agertu zirela etxean eta
Filmategira joan ginen ikusi
eta kopia ateratzea. Oriakoak
dira nagusiki irudiak eta 1965.
urtekoak batzuk. Filmategian
bertan zegoen materiala ere
hartu dugu baina orokorrean
oso material grafiko gutxi
dago. Horien faltan,
hemerotekara jo dugu eta
garaiko hainbat artikulu eta
elkarrizketa hartu. Nik ere
zaletasuna daukat etxean
gauzak gordetzeko eta hortik
baliabide batzuk erabili ditugu.

Julian Sagardiak bideo
batzuk utzi dizkigu ere.
Esaterako, Lasarte-Oriako
Udala osatu zenekoa.

Nolako harrera egin dizue
jendeak?

Harrera ona egin digu jendeak.
Aipatu behar da hasiera
hasierako asko hilda daudela
dagoeneko eta hitz egin dugun
pertsonak orduan gazteak
zirela. Bestalde, emakumeen
papera garai hartan aktiboa

.

Pablo Mutiozabal 2, Lasarte-Oria - Tel. 943 36 95 08

25 lagun ingururen testigantzak jaso dira dokumentala egiteko.

izan arren, ez zen izan
agerikoa. Eurek ezagutzen
dute historiaren parte bat
senarrek kontatuta.

Zerbaitek harritu zaitu?
Hizkuntza ereduak ofizial egin
aurretik, eskola publikoetan
bazebiltzan gurasoak borrokan
euskara sartzeko. Nik orain
jakin dut hainbat guraso
elkartu zirela gurean sare
publikoan euskal ereduak
eskatzeko, bai Zumaburun eta
baita Oztaranen ere.

Zer ikusiko dute Manuel
Lekuonara gerturatzen
direnek?

Oso herrikoa da
herrikoentzat.

Egia esan, Euskal Herri
osoan gertatu zen fenomeno
hau. Gure kasuan berezitasuna
da, hau dena gertatzen ari
zenean, Lasarte-Orian Udala
eratzen ari zela eta nolabait
lortu zen Udalaren eraketa hori
batera joatea herriak
euskararekiko zeukan gogo eta
kezkarekin. Euskara zerbitzu
indartsua jarri zen martxan,
gauzak oso argi zituen

lana,

uberri
eta urte Perri
zoviontsuak
opa dizkizuequ!

jendearekin. Euskaldunak
euskararen inguruan biltzea
izan zen asmoa, alderdikeriak
alboratuta. Gure Udaletik
euskararekiko horrelako
politikak eraman ahal izatea
garrantzitsua izan da. Batzuk
aktiboki lan egin dute eta beste
batzuk berriz, aurrekontu
batzuk onartuz egin dute
ekarpena.

Herrikoa izateak erraztu al
du lana?

Bihotz asko jartzen da.
Maitasunez egiten duzu
nolabait kontatzen ari zaren
horren parte zarelako. Lana
muntatzeko garaian kosta
egiten da edukiaren hautaketa
egitea. Baina dokumentalak
luzera bat izan behar du...

Herri honek ez du
historiarik horretatik
dugunarekin osatu behar dugu
gure herritartasuna gorpuztu
eta harro egoteko.

Herri erdaldunaren San
Benitoa bazuen Lasarte-Oriak,
eta kanpotik etorrita, harrituta
geratzen ziren ikustean
euskaldunak zeudela hemen.
Hemen duela 100 urte bazeuden

TABERNA

herri korrespontsalak euskaraz
idazten zutenak, bazegoen
jendea euskararekin kezkatuta.
Ondoren jende pila etorri zen eta
4tik 1 geratu ginen baina egoera
bestelakoa da orain.

Zein balio du dokumentalak?
Alde batetik garrantzitsua
iruditzen zait 50 urte hauetako
historia jasotze hutsak.
Testigantzak betirako geratuko
dira 20-25 lagun elkarrizketatu
ditugu. Bestalde, jendea
konturatuko da herri mailan
egin genuen horrek fruitua
eman duela.

Gazteagoek ikusi ahal
izango dute beraientzat hain
arruntak diren gauzak, lehen
ez zirela batere normalak. Ez
zegoela euskarazko klaserik,
ez zegoela ipuinik euskaraz,
ez haur kantarik...

Atzera begiratzea da
errazena. Aurrera begira ateak
zabalik utzi nahi izan ditugu. I1zan
ere, ematen du hasieran gauza
asko egiten baitirela eta ondoren
finkatzen diren neurrian,
desagertzen direla baina berdin-
berdin egiten dira. 40 eguneko
erronkak izango du tokia noski.

KAFETEGIA

GAU OSOA IREKITA!!

Gabon-gaua eta Urtezahar-gaua

Eguberri eta Urte Berri egunetan
eguerdiko 12:00etatik aurrera IREKITA!!

Mikel Bermejo Gidoilari eta bakarrizketalaria

“Ez dut sinesten non nagoen”

'El Hormiguero' telebista saioan dabil herritarra gidoilari lanetan

Mikel Bermejo herritar gazteak ezin du oraindik sinestu non
dabilen lanean ezta zeinen alboan. 'El Hormiguero' saio
entzutetsuko lan taldean sartu da gidoilari lanak egiten eta
gainera komedia munduko izen ezagunekin batera. Bere
ametsa pixkanaka betetzen ari dela sentitzen du gazteak.
Madrilen bakarrizketak egiten jarraitzen du eta bi lanak
uztartzeaz gain proiektu berriak ere martxan jarriko ditu

aurki.

Maider AZURMENDI

ozez gainezka dago
PMikeI lan berriaz hitz
egiterakoan. 25
urterekin telebistan dabil
lanean gidoilari bezala eta
oraindik amets batean bezala
sentitzen da.
Bakarrizketak egiten
ikasteko egonaldia egin zuen
duela hiru urte Madrilen.
Herrira bueltatu eta
bakarrizketak eta zerbitzari
lanak uztartu ostean, berriz
eman du saltoa. Udara
bitartean lana ziurtatuta
izanda, egonkortu nahiko
luke han “benetan gustatzen
zaiona egiten”.

Praktikekin hasi zinen eta
orain lana behintzat uda
arte duzu gidoilari moduan
telebista saio ezagun
batean...

Bai, momentu honetan
Trancas eta Barrancas 'El
Hormiguero’ko inurrien
gidoilarietako bat naiz.

'El Hormiguero’z gain,
show bat dute Juan eta
Damianek eta aldaketak
proposatzen dizkiet hau
hobetzeko. Amaiera bat ere
sortu behar diet
ikuskizunerako eta horretan
nabil.

Publizitate asko ere egiten
dute eta hainbat testu prestatu
behar dizkiet iragarkietarako.

Bestalde, datozen
hilabeteetarako nire lanetako

‘ Disfrutatu
gabonc’mﬂ'

Uistin kalea 13 - Tel.

bat euren liburua idaztea
izango da.

Nolatan ‘El Hormiguero’n?
Ezagutzen nuen Madrilen
igarotako denboratik
lantaldeko jendea, egun ez
daude bertan lanean,
Buenafuente edota Dani
Mateorekin daudelako. Baina
haiei esan nien praktikak
egiteko aukera izango ote
nuen.

Lagun horiek esan zidaten
'Tres Calaveras Huecas’
produktorara jotzeko, hau
Jorge Marrén, Juan Ibanez eta
Damian Mollaren ekoiztetxea
da. Esan zidaten nahikoa lan
ari zirela egiten eta akaso
hauekin errazagoa izango
zela praktika horiek lortzea.

Hasiera batean praktikak
'El Hormiguero’n egin behar
nituen baina arazo batzuk
medio, beste saio batean jarri
ninduten lanean ‘Likes’
saioan Movistar+-en.

Denboraldia bukatuta,
aurrekontu arazoengatik ez
zegoen aukerarik urtarrila arte
lan egiten jarraitzeko eta
orduan Juan eta Damian
pozik nire lanarekin, 'El
Hormiguero’n lotu zidaten
lana bi hilabetez behintzat.

Ondoren, gauza luzatu da
eta proiektu berriak ere
proposatu dizkidate. Oso 0so
pozik nago.

Madrilen Comedy Club
delakoan aritu zinen

Damian Molld eta Juan Ibafiez dira 'El Hormiguero'ko gidoilari eta inurriak besteak beste.

bakarrizketak egiten
ikasten besteak beste,
esparru honetan jarraitzen
duzu?

Bai, komedia ikastaro bat egin
nuen Jorge Segurarekin,
monologoak egiteko garaian
estrukturak ikasten, nola
idatzi, zer bilatu ikuslearen
barrea eragiteko, trukoak... B
urte egon nintzen 2011tik
2013ra eta gero bueltatu
nintzen herrira lanera.

Bakarrizketak baztertu
dituzu?

Ez, bi lanak oso antzekoak
dira.

Bi hilabeteko paroia egin
dut Madrilgo bizitza egituratu
bitartean baita proiektu
berrietan pentsatzeko eta
dagoeneko, bakarrizketa
berriak idazten ari naiz. Bai
niretzat baita telebistako
lanerako ere. Youtuben
zerbait egiteko asmoa ere
badut.

0janos
Errelegia

Afariak,
bazkariak,
pintxoak...

943 36 27 20 - Lasarte-Oria

Monologo berria
urtarrilean probatzen hasi
nahi dut eta dagoeneko lotu
ditut saio batzuk Madrilen.

Umorea egitea zaila da eta
asko landu behar da.
Kontrasteak bilatzea da
gakoetako bat eta premisa
ostean remate edo punch bat
bilatu behar duzu.

Jendeak ez badu barre
egiten zer?

Ba horretarako daude frogak.
Nire kasuan, urtarrilean
hasiko naiz 10-15 minutuko
bakarrizketa aurkezten eta

il X

M. BERMEJO

hor ikusiko dut erantzuna.
Horren arabera aldaketak
egingo ditut.

Hala ere, txiste batek ez
badu funtzionatzen, inpro-
bisatzea da geratzen zaizun
baliabide bakarra. Egia esan,
zorionez erraz tasuna daukat
inprobisazioak egiteko.

Zeintzuk dira zure erre-
ferentziazko komikoak?

Ez dira oso ezagunak baina
komedia munduan niretzat
hoberenak dira Jorge Segura
eta Kikin Fernandez,
niretzako maisuak.

“Umorea egitea zaila da eta asko
landu behar da. Barrea eragiten ez
bada, inprobisazioa besterik ez da
geratzen horregatik probak egitea

garrantzitsua da”

TEJIDos =
FERNANDEZ

ehunak

Fernandez

Kale Nagusia 2 - Tel. 943 36 16 07 - LASARTE-ORIA

Nahi edo behar
duzun huraxe
aurkituko duzu
gurean!

Egub&rri on!

orge Seqgura eta Kikin Fernandez

dira niretzako momentuan dauden
komiko onenak. Madrilen nire
maisuak izan dira eta haiengandik

ari naiz tkasten”

Dagoeneko adin bat dute
eta telebistan arituak izan
arren, ez da euren gustuko
mundua. Telebistan ez
daukazu erabateko
askatasuna gidoiak idazteko
orduan, beti moldatu beharra
dago eta bi hauek eurentzat
egiten dute lan eta nahi
dutena idazten eta egiten
dute egun.

Niretzat komedia
munduan maisuak izateaz
gain bizitzako maisu ere
kontsideratzen ditut batez ere
Jorge Segura. Madrilen egin
nuen beste etapa hartan aita
bat bezala izan zen niretzat.

Nolakoa da telebistaren
mundu hori barrutik?

Oso lehiakorra bada baina
momentuz denek eskua bota
didate. Jose Juan Vaquero
komiko oso famatua
denarekin, oso harreman
ona daukat, ataskatuta
ikusten nauenean, etortzen
zait eta berarekin hitz egin
ostean berriz martxan
jartzen naiz.

Orokorrean gidoilari
guztiekin ondo moldatzen
naiz.

Hasieran esan zidaten
pazientzia edukitzeko. Zaila
zela hasieratik sekzio bat edo
testuak hartzea saiorako
baina nire kasuan, sartu eta
sekzio oso bat hartu zidaten
Whatsapp-ekoa.

Horrek kriston poza eragin
zidan eta azkenean zure
buruari esaten diozu, “jo ba
igual mundu honetan lan
egiteko balio dut!”

Zuzenean atera zara
saioan, labur izan bada
ere nolako esperientzia
izan da?

8 segunduz atera nintzen
Mannequin challenge
delako proba egiten. Nik
twitterren ikusi nuen erronka

¢ Terraza zerbitzua
e Karta zabala

hau modan jartzen ari zela
eta erredakziora iristean
komentatu nuen. Akaso
ideia ona izango zela saioan
zuzenean egitea oraindik
estatu mailan ez zegoelako
zabalduta eta lehenengoak
izateko edo. Lankideei ideia
ona iruditu zitzaien baina
erabakiak hartzeko
eskumena dutenek ez zuten
argi ikusi agian berriaren
ideia izan zelako...

Handik egun batzuetara,
moda zabaltzen hasita, beste
gidoilari batek proposatu
zuen eta aurrera. Ateratzeko
proposamena egin zidaten
eta ezin ezetz esan,
saskibaloian jokatzen atera
behar nintzen hasieran...

Lan talde handia da?

110 laguneko taldea da El
Hormiguero’koa, gidoilariak
soilik 14 gara. Oso lan talde
handia da baina egia esan
denak oso jatorrak. Nirekin
behintzat orain arte denak
primeran portatu dira.

Zure burua kamara
aurrean ikusten al duzu
etorkizunean?

Bai, goiz da oraindik baina
bai nire burua kamara
aurrean ikusten dut.

Nire inguruan momentu
honetan 35-40 urte inguruko
jendea daukat kamara
aurrean azaltzen dena eta
horretarako lan asko egin
duena. Ni ikasten ari naiz eta
iritsiko da.

Urduritasun gehiago
sentitzen dut elkarrizketa hau
egiten bakarrizketa bat
kamara aurrean egiten baino.

Madrilera joan behar al da
gidoilari edota
bakarrizketalari bezala lan
edota karrera bat egiteko?
Egia esan ni hemen
telebistan ez naiz saiatu.

e Eramateko zerbifzua

Doan: Lasarte-Oria, Usurbil, Afiorga,

Zubieta eta Errekalde

*Gutxieneko eskaera 10€

207 zoriontsua
opa dizuegu!

Telebista saioko lan taldekoek harrera ona egin diote Bermejo herritarrari Madrilen.

Monologuista bezala hemen
badago aukera, karrera bat
egin daiteke bai.

Madrilen ezagunak
edukita, banekien lan giroa
ere ona zela eta zuzenean jo
nuen hauengana. Pablo

Motos jefe ona dela
jakinda...
Jende famatuagatik

galdetuko dizute, zer
moduz Juan, Damian,
Marron, Pablo Motos, eta
kuadrilla horrekin?
Gonbidatuak ere lehen
mailako aktoreak izaten
dira batzuetan...

Ba Pablori buruz asko
entzuten da eta ez beti ona
baina nirekin behintzat oso
jefe ona da eta pertsona ona
iruditzen zait.

Jende oso ona dago
taldean eta ni gazteena
izanda, oso ondo tratatzen
naute, 0so babestuta sentitzen
naiz...

Pilar Rubio behin ikusi
dut eta kamara atzean oso
guapa da eta jatorra iruditu
zitzaidan Ana Simon ere
telebistan bezala
‘pertsonaje’ xamarra da.

El Drogasekin egon
nintzen eta Arkano raperoa
ere ezagutu dut. Will Smith
ezagutu nahiko nuke...

(_)ilasko frijitua

b 7

+ patatak
+ freskagarria 7900 €

DY |

egunero daude famatuak
baina oso gustukoak ez
badira, ez zara jaisten
kamerinoetara. Ni hiru
hilabetetan bitan soilik jaitsi
naiz.

Etorkizunera begira, zein
litzateke zure ametsa?
Oraingoz behintzat
Madrilen geratu nahiko nuke
asko ikasi behar dudalako.

Pauso txikiak emanez
aurrera egiten ari naiz eta
gauza gehiago egiteko ateak
irekitzen. Telebistan
hemendik hamar urtera edo
bost urtera edo sekzio bat
edukitzea... eta ondoren
akaso nire saio propioa
gidatu.

Umorezko telebista saio
bat egingo nuke 'EI
Hormiguero’ren antzekoa
baino txiste hobeekin.

Izen bat egitea zaila al
da?
Lan asko egin eta
mantentzea da giltza.
Mundu zaila da, asko
gustatu behar zaizu.
Ordenagailuaren aurrean
8 ordu pasa eta etxera joan
eta idazten jarraitzea beste bi
hiru ordu ba neketsua da...
baina ametsak egia
bihurtzeko lan egin behar da

Etxebizitzetako
eta
komertzioetako...

INSTALAZIO ELEKTRIKOAK

Geltoki kalea 6, behea

eta ez etsi nahiz eta bidea
luzea izan.

18 urterekin hasi nintzen
zerbitzari bezala eta urte
betez aritu nintzen,
Madrilen ere ikasten egon
nintzenean sei hilabetez lan
egin nuen zerbitzari bezala
eta gero bueltatu nintzenean
herrira 2013an, 2016ra arte
egon naiz barra baten
atzean.

Lana, ikasketak eta
ateratzen ziren boloak
uztartuz aritu naiz.

Etxekoek zer diote orain?
Ba hasieran ez zuten asko
sinesten baina orain ba oso

pozik daude.
Imajinatu semea iristen
dela etxera esanez

lehenengo mailako futbolari
dela, ba ez da oso
normala... Hasieran oso
harrituta zeuden, ez zuten
espero baina orain ondo eta
nigatik pozik.

Ni oraindik harrituta
nago ere, oraindik askotan

ezin dut sinestu
erredakzioan zein
pertsonekin nagoen.

Lehenengo egunetan, esaldi
bat idatzi eta albotara
begiratzen nuen ezin guztiz
sinestu non nengoen eta
zeinen alboan. Luxu bat da.

epbein! (g
izker

Inprenta
Errotuluak

Web orriak

Bizker inpresio digitala
Geltoki kalea, 9
20160 LASARTE-ORIA (Gipuzkoa)
943 362 061
bizker@bizker.es

Idoia Garzes

“Denok ez gara Saizarbitoria”

Dimako kalenturak ipuin erotikoen lehiaketako irabazle izan da azken bi urteetan

Literaturaren barruan genero ezberdinak daude. Horietako
bat dugu literatura erotikoa. Gutxi dira Euskal Herrian
horrelako testuak argitaratzen dituzten aldizkari edo
argitaletxeak, lehiaketa askorik ere ez dago. Dimako
kalenturak ipuin erotikoen lehiaketa da horietako bat eta
honetan lehiatu da Idoia Garzes herritarra birritan.

Nerea EIZAGIRRE

rtiXtak’ lanak irabazi
du aurten Dimako
kalenturak ipuin

erotikoen lehiaketa. Testua
Idoia Garzes herritarrarena
dugu. Baina hau ez da
txapelketa horretan garaile
den lehen aldia. laz ‘Gatzagia’
lanak eraman baitzuen lehen
saria. Idoiarekin bildu gara
lehiaketa eta testuei buruz
gehiago jakiteko.

Nola jakin zenuen
lehiaketari buruz?
Duela hiru urte lehen
edizioari buruz irakurri nuen
internet edo aldizkari batean.
Ordurako ideia bat nuen
baina ez nuen garatzeko
astirik izan. Bigarrenerako
garatu eta aurkeztu nuen
Gatzagia lana, irabazle izan
nintzen. Aurten berriro
aurkeztu dut beste lan bat,
ArtiXtak eta berriro ere garaile
izan naiz. Ez dut asko
zabaldu. Lotsa ematen dit.
Horrelako lehiaketa gutxi
dago eta euskaraz are
gutxiago. Erotikoa beti egon
da gutxi. Txalapartak
ateratzen zuen Literotura.

Garai batean bazeuden
hainbat herrietan lehiaketak
eta horiekin bilduma bat
osatu zuen. Sade edo Anais
Nin ere itzuli dituzte.

Zertan oinarritu zinen
ipuinan idazterakoan?
Otu zitzaidan gai bat eta hori
garatu behar nuela ikusi
nuen. Lehenengoa nire ustez
askozaz hobea da. Bi testuak
ezberdinak dira.
Lehenengoan ideia oso argi
ikusi nuen eta etnografikoa da
hitz tekniko askorekin. Ideia
ona zela ikusi nuen eta
berdin zitzaidan erotikoa zen
edo ez, garatu behar nuen.
Bigarrenaren kasuan,
banekien lehiaketa zegoela
eta beste ideia bati
erantzunez idatzi nuen.
Bigarren edizioko saria jaso
eta gau horretan okurritu
zitzaidan. Eta apuntatu nuen
eta hor geratu zen. Gerora
garatzeko saiakera egin eta
testua idatzi nuen.

'Gatzagia’ lanean Garoaren
idealizazioa puskatzea eta
testuaren ironia
azpimarratu zuen
epaimahaiak...

“Lokuzioak erabiltzea ere gustatzen
zait edo esaera zaharrak... baina
berritu ahal dira. Hizkuntzarekin
jokatzea gustatzen zait eta ginoak

egitea”

Bai, gino bat dago. Euskal
literaturako irakurgai mitikoa
da eta Joanes artzaina hor

dago, “hura zen hura
gizona”. Eta ideia hori
garatuta joan nintzen

pixkanaka ipuina idazten.

Artzain bat da
protagonistetako bat, bigarren
pertsona bat dago bordan
geratu behar dena eta
kalekumea da, mendian
daude... Ez nago Garoataz
barre egiten, gure mundu
idiliko edo bukoliko horretaz,
artzain modernoak daude eta
kontatu digutena ez da
horrela. Esate baterako, oso
normala da ardiekin egitea.

Tonu ironikoa edo umore
beltza erabiltzen dut.
Gainera, jendea bide batetik
eraman eta gero bihurdura
mental bat egitea gustatzen
zait.

Eta bigarrenean...
Bi epaimahai ezberdin izan
ziren. Bigarrenak ’ArtiXtak’
lanaren plastikotasuna
nabarmendu zuen.

Artixtak lanean modelo
lanak egiten ditu
protagonistak eta hasieran
pintore batekin dago. Gero
eskultore batekin eta
harreman horietan zer
gertatzen den kontatzen
du. Hau lightagoa da,
aurreikusteko modukoa.

Jokoa dago agian
eskultorearekin duen
harremanean.

Honetan bestean baino
leuntasun gehiago dago.

Horretaz gain, bi testuen
hizkuntza aberastasuna
aipatu zuten, ez?

Bai, horrela da. ‘Gatzagia’
lanean artzaintzarekin
zerikusia duten hitzak erabili
ditut. Ez dira zaharrak baina
teknikoak dira. Beraz, ez da
literatura erotikoa, ze hiztegia
behar duzu beste eskuan.
Baina bigarren lagun bat
eskatu eta listo. Aberatsa da
ez dudalako kaiku hitza
erabiltzen edo zintzarria hitza
erabili beharrean, zintzarri
ezberdinena erabiltzen
dudalako. Zizeilua, zizela,
arpana... hauek oso
etnografikoak dira. Horrelako
hitzak TXINTXARRIN esate
baterako ez nituzke erabiliko,
ze o0so pedanteak edo jasoak
dira, baina ipuin edo
kontaketa batean erabili
daitezke testuinguruaren
arabera. Eta ‘Gatzagia’ lanak
horrelako atmosfera bat behar
zuen, bigarrenak ez.
Lokuzioak erabiltzea ere
gustatzen edo

zait

esaera zaharrak... baina
berritu ahal dira. Hizkun-
tzarekin jokatzea gustatzen
zait eta orain eskultorearen
ipuinean, eskultura egin edo
gustatzen zaion pertsonak
gino batzuk ikusi ditzake.
Teknika batzuen izena
erabiltzen dut, dakienak barre
egingo du. Mezu batzuk
daude atzetik, ez argiak
direnak, baina esate baterako
ardi beltz bat egon behar du
beti, baina zertarako,
kontatzeko. Dakienak ongi
hartzen du hori. Niri
gustatzen zait hori ematea,
baita toka eta noka edo
hikarekin jolastea ere...
Informazioa biltzen ere
asko disfrutatzen dut.
Errauskailuan gertatu den
hilketa baten, ez baina ipuina
elektrizitatea ez zegoen garai
batean girotzen baduzu, ba
garai horri buruz irakurri
behar duzu eta informazioa
bildu. Garaiko hizkuntza
erabili eta horretarako
hiztegiak erabiltzen ditut.
Telebistan lan egiten dut eta
bertan hiztegi ezberdinak
erabili behar ditut. Pila
gustatzen zait. Eta
koadernoetan noa idazten.
Koaderno pila ditut deigarriak
egiten zaizkidan hitzak edo
ideiak edo gertaerak
apuntatzen ditut.

Beraz, bi testuak
ezberdinak dira...

Bai, ezberdinak dira.
Baina ez dut uste bata
pornografikoagoa denik
eta bestea erotikoagoa.

Askotan

Jril~injm IR

2017 zoriontsua opa dizuegu.
Eguberri on!

Juan XXIII plaza, Lasarte-Oria

“Niri intsinuazioa gustatzen zait
gehien. Erotikoan ere sexua dago.
Ez da bata birjinagoa edo

garbiagoa dela”

pelikuletan enfokatua egotea
pornografikoa da eta
difuminatua dagoenean
erotikoa. Pornoa da ‘aqui te
pillo, aqui te mato’ eta
bestean beroketa bat dago.
Niri intsinuazio gustatzen
zait gehien. Erotikoan ere
sexua dago. Ez da bata
birjinagoa edo garbiagoa
dela. Erotikoak beroketa du,
gozoagoa da eta beste tempo
edo erritmo bat dago.
Literatura erotikoa beti esan
da esku bakarrarekin
irakurtzekoa dela, bestearekin
bestelako gauzak egiteko.
Baina uste dut ‘Gatzagia’
gehiago zela haragia eta
ironia ere hortik zihoan. Hau
ez da guztia arrosa eta titi bat
ukitu zidan, beste gauza bat
da. Okela edo haragi gehiago

dago. Onomatopeia gehiago
daude, zingi zanga eta
horrelakoak. Eta ‘ArtiXtak’
eleganteagoa da.

Ni lehenengoarekin
geratuko nintzateke.

Lanaren irakurketa egin
behar izan zenuen
saribanaketan...

Bai eta askok biak entzun
zituzten. Urduri zaude eta
amaitzean, bigarrenaren
kasuan, jendeak “eskultore
hori ezagutu nahiko genuke”
esatea oso polita da. Jende
0s0 majoa dago. Haiek ongi
pasa badute, ni pozik.

Izan ere, idatziak badaude,
gustatzen zait jendeak irakurtzea.
Lagunei uzten diet eta gustatu
bazaie, ni pozik. Sariak irabazten
baditut fenomeno.

Saribanaketan ere tipo
batek esan zidan, “oso ondo
idazten duzu, maila handia
duzu”. ldaztean gustua
dudala uste dut, buruan
dudana iruditan jartzen
badakit, testuei erritmoa
jartzen dakidala uste dut eta
txukun idazten dut. ldeia
borobildu eta klak bat
dagoenean hobeto. Horrek
ere irakurtzeak eman dit.
Askotan da “nik ez dakit
dantzatzen”. Barkatu... denok
dakigu dantzatzen ondo edo
gaizki, erritmo bat dago eta
horri jarraitu behar zaio.
Idaztearekin ere berdin
gertatzen da.

Zaila al da ipuin erotiko
baterako ideia izatea?
Idaztea gustatzen zait eta
milaka ideia izaten ditut. Asko
beldurrezko kontaketak egiteko
dira, gutxi batzuk erotikoak.
Imajinazio handia dut.

Eta ez zait zaila egin
testuak idaztea. Dena bezala
da, ideia ikusten badut, hau
da edo bestea da. Ideia
izatean badakit hau nobela

beltza izan daiteke, hau
kazetaritza lana, hau da
pajeoa eta hau da garatu
daitekeen ideia. Mataza hor
dago eta pixkanaka haritik
tira behar da. Gero muntaia
buruan egina dudanean listo.
Garatu dut, borobildu dut,
egin diot finala. Buruketa
egina dut. Eta gehien
kostatzen zaidana idaztea da.

Izan ere, ideia izatea
gauza bat da, baina denak ez
gara Saizarbitoria. Eta ideia
hori garatzen jakin behar da
eta jendeari gustatzea.

Kasu honetan, “titi bat
ukitu zidan”, ez da nire
gustukoa. Zerbait gehiago
behar dut. Ideia atondu behar
dut, beste era batera azaldu.
Edo berotuko zara, baina ez
zaitut ukitzen. Jendeak
imajinazioa erabiltzea
gustuko dut. Irakurleak
eskutik eramatea ez da nire
asmoa, bakoitzak bere
pelikula egitea nahi dut.
Organo sexuala azkenean
buruan dago.

Aipatu duzunez, idaztea da

gehien kostatzen zaizuna?
Askotan ere data bat behar
dut. Niretzat lehiaketak gauza
ona dira, data baterako
aurkeztu behar duzulako.
Artikuluak ere idazten ditut
noizbehinka mendiari buruz
eta horiek ere, egun zehatz
baterako egon behar dute.
Data izateak, nire buruari
akuilua jartzea da eta horrek
idaztera behartzen nau.

Hurrengo wurtean ere
aurkeztuko al zara?
Badaukat ideia hurrengo
urterako ere. Baina lehiaketako
kideei epai mahaian jende
faltan badaude, ni kontuan
izateko eskatu nien.

Libururik idaztea pentsatu
al duzu?

Jendek galdetzen dit. Baina ni
0s0 ziur egon behar naiz eta
0so ona izan behar du hori
gertatzeko. Nik langa oso
goian jartzen diot jendeari,
baita nire buruari ere.

Gainera, liburu bat idazteko
denbora behar da, beraz
loteria egokitu arte...

Indukzioais
labeppinolitikeal
5i79€

TXINTXARRI berritua urtarriletik aurrera

16 orrialdeko argitalpena izango da TXINTXARRI eta ostiraletan soilik banatuko da

Urtarrilaren 13tik aurrera, ostiraletan soilik argitaratuko
da TXINTXARRI. Aldizkari itxura gehiago izango du, 16
orrialde eta denak koloretan. Edukietan ere izango dira
aldaketak, nabarmenena kirolari eskainiko zaion tartea,
hiru orrialde. 13 urteko ibilbidea egin du orain arteko
TXINTXARRI aldizkariak eta behar bezala agurtzeko, zuen
parte hartzea nahi genuke, hainbat produktu sorta ditugu
zuen artean banatzeko. Animatu!!

TXINTXARRI

takun Kultur Elkarteak
I 25 urte bete ditu 2016
honetan eta TXINTXARRI
aldizkariak berriz 23. Ibilbide
oparoa egin du herriko aldi-
zkariak eta honetan hainbat
izan dira aldaketak noski.
2017an, urtarrilaren 13tik
aurrera, ostiraletan soilik
argitaratuko da TXINTXARRI,
hori bai, 16 orrialderekin,
denak koloretan eta diseinu
berriarekin, txikiagoa izango
da aldizkaria.

2003an aldatu zen
aldizkari fomatutik
egunkarikora eta astekari
bakarra izatetik, bira.
Hamairu urte hauetan batez
ere TXINTXARRIren agerkari
digitala sortu, berritu eta
hobetzera bideratu dira
baliabide tekniko zein
pertsonalak beti ere
paperezko argitalpenarekin
uztartuz. Sarean gure
egitekoa egonkortuta dagoela
pentsatuta, garaia zen
paperezko edizioa eraldatu
eta berritzeko.

TOKIKOM euskarazko
tokiko hedabideen
elkartearekin batera
abiatutako gogoetan
ostiraletako argitalpenak
irakurrienak zirela
ondorioztatu zen. Irakurleek
nahiago dute aldizkaria
asteburuan irakurri.

Aspaldiko susmoa
konfirmatuta, lanean hasi
ginen proiektu berria
diseinatzen. Tartean, Goienak
diseinu lanak elkarbanatu
ditu aldaketa erraztuz.

Kirolari leku gehiago
Edukiei dagokionez,
aldaketak sumatuko dira
nahiz eta modu progresiboan
egin nahi diren.

Orain arteko erreportaje
eta elkarrizketak modu
erakargarriago batean
eskaintzeaz gain, mamia
sakonago lantzea da
helburua.

Bestalde, formatu berrira
aldaketa egiteko arrazoi
nagusietako bat izan da
kirolari tarte gehiago
eskaintzea. Kirol orri bakarra
izan dugu orain arte eta
tarteka elkarrizketa edo
erreportaje bat edo beste
sartzeko orri gehiago
eskaintzen ziren. Herrian
dagoen zaletasuna eta kirol
aniztasuna ikusita, gehiago
behar zela argi genuen.

Iritzia ematen duen
kolaboratzaile taldearekin
lanean jarraituko dugu eta
kultura eta kirol ekitaldien
agenda ere mantenduko da.
Urtean zeharreko 32 orriko
zenbaki bereziak argitaratuko
dira, jaietako bi zenbaki
bereziak, Gabonetakoa eta
Urtekaria.

Zorion-agurrak, azoka
txikia, herritarren txokoa
atalak mantenduko dira eta
berrikuntza modura eskelak
edota oroigarriak txertatzeko
aukera izango da. Hauek
paperean zein sarean
argitaratuko dira.

Horrelako aldaketa bat ez
da egun batetik bestera egiten
eta asko izan da eskainitako
denbora eta lana.
TxINTXARRIKO lan taldekideok

- AZALEZTATZEAK
- PLASTIFIKAZIOAK

Eguberri zoriontsmak
opw dizkizuegu!!

- ESTANPAZIOAK
- FAX-ZERBITZUA
- FOTOKOPIAK

Unai Altur la, He

ainean ezagutzen

ka bizikletan zeharkatu. /e

Baserrl azoka bihar

2017ko udal tasak
eta zergak %1,3
igotzea adostu du/s

etorkinen egneran
buruz hausnartzeko
ekintzak martxan /s

eta artisauak izango dira Okendo plazan -

ilusioz heldu diogu erronka
berriari eta urduri espero
dugu zuen harrera.

Esan gabe doa, eraldaketa
honek baduela beste helburu
garrantzitsu bat; irakurle
berriak erakartzea.

1.361 TXINTXARRI osatu
badira, zuei esker izan da,
herriko eragile, elkarte eta
norbanakoen lana eta
konfiantzari esker.

Zozketa

TxINTXARRI aldizkari berrituari
ongi etorria egin aurretik,
nahiko genuke zaharra modu
berezian agurtu.

Hau dela eta jolas bat
proposatu nahi dizuegu, egin
TxiNTXARRIrekin argazkiak eta
bidali txintxarri@txintxarri.eus
helbidera edo whatsappez
688 683 510 zenbakira.

Argazki original eta
dotorenen artean produktu
sorta ezberdinak zozketatuko

o

Sagardotegi kalea 4, LASARTE-ORIA Tel

zioak
. ta findatzea
B N e oobeis et
« Solarluma
+ Aurpegi eta gorputzeko fratamenduak

38-60 neurriak

Argia eta Baga Bigaren produktu ezberdinak zozketan.

ditugu. Zozketaren emaitza
urtarrilaren 4ean emango
dugu jakitera gure sare
sozialetan zein txintxarri.eus
webgunean. Irabazleek

Ttakuneko bulegotik pasa
beharko dute euren saria
jasotzea urtarrilaren 12a
bitartean. Ez galdu aukera eta
parte hartu!!

taberna

Eguberri on!
Geltoki 12 « Lasarte-Oria

Okendoko palmondoa

Euskararen 9. Maratoian ikur bilakatu da Okendoko palmondoa

Mercero familiarekin lotuta dago Okendoko palmondoa.
Fabian Mercerok landatu zuen palmondoa bere
lorategian 50. hamarkadan eta gerora, Arrieta etxeko
lorategi hura Okendo plazako parte bilakatu zen. Berritze
lanekin, palmondoa Lasarte-Usurbil institutu aurrera
mugitu zen eta han mantentzen da egun.

TXINTXARRI
uskararen 9.Maratoiak
gogoratzeko momentu
asko utzi ditu. 40

orduak oso intentsoak izan
ziren baina zer esan Agus
Mugikaren palmondoari
buruzkoa? Okendon zegoen
palmondo hura ekarri zuen
lasarteoriatarren burura.

Nostalgiko jarri ziren
asko gogoratzen palmondo
hori lagun kuadrillen
geralekua zela, edota
lehenengo muxuen lekuko,
baita plazan jolasten zeuden
umeen ‘ezkutaleku’... Zer
gehiago esan daiteke
palmondo horren inguruan?
55 urte inguru egin zituen
plazan.

Aipatu behar da Okendo
plazako lanak egin zirenean,
palmondoa Lasarte-Usurbil
institutuaren aurreko aldera

eraman zela eta han dago
2002ko azarotik.

Baina nondik dator
palmondo honen istorioa?

Mercero familia

1950 hamarkadako lehen
urteetan, Fabian Mercero
bizi zen Arrieta Etxean Maria
Iradi emaztea eta seme-
alabekin, hain zuzen,
Eustasia Arrietaren familia
etxean. Gerora Ostatu Berri
tabernako etxea esaten
zitzaion horretan. Bertan
palmondotxo bat zuen
Fabianek loreontzi batean
landatuta. Denborarekin,
honen tamaina zela eta,
lekuz aldatzera behartuta
ikusi zen.

Familiak jaso zuenez,
egun batean, “Fabianek
emaztea eta seme-alabak
elkartu eta ospakizun berezi
bat antolatu zuen

palmondotxoaren kontura.
Loreontzi estutik atera eta
lorategiaren erdian landatu
zuten. Sustraiak lasai-lasai
zabaldu ziren lur-azpian eta
palmondotxoa palmondo
bihurtu zen”.

Lorategi hura, Okendo
plazako parte bilakatu zen
denborarekin eta hantxe izan
zen palmondoa zutik 2002ra
bitartean herritarren bizitzari

begira.
Ezin irudikatu orduan,
nolabait, herriko ikur

bilakatuko zela zuhaixka
hura. Baina nahigabe,
Okendo plaza eta palmondoa
lotuta geratu ziren herritarren
oroitzapenetan.

Horrela izanda, Agus
Mugikak Euskararen 9.
Maratoian Okendoko
palmondoa gogora ekarri
zuenean, herritarren
erantzuna izugarria izan zen.
Berarekin batera ahots asko
entzun ziren ‘palmondoa
Okendora’ oihukatzen.

Sinadura bilketa ere egin
zuten plazan plastikozko
palmondoa besotan hartuta.
Esan daiteke palmondoa
bilakatu zela jaiaren
sinboloetako bat.

2002ko azaroaren 8an Okendotik Lasarte-Usurbil intitutora pasa zen.

Maratoiari lotuta,
palmondoa Askatasun
parkeko zelaietara
mugitzeko eskaera

bideragarri ikusi duena ere
izan da. Baina momentuz
Lasarte-Usurbil Institutu
aurrean jarraitzen du.

Fabian Mercerok euren lorategian jarri zuen palmondoa, ostean lorategia Okendo plazan integratuta geratu zen eta plazako lanak hasi aurretik lekuz aldatzea erabaki zuen Udalak.

Estetika zerbitzuan,
BELEN IGLESIAS.
Ongi etorri guztioi!!

Blas de Lezo kalea, 5 - 20160 Lasarte-Oria - 943 37 02 54 - www.maiteerkizia.com

Gonzalo Zabala Alpinista

“Nire helburu guztiak bete ditut”

Gonzalo Zabala herritarrak Himalaya mendilerroko Ama Dablam mendia igo du

'Zer pasa zitzaizun burutik gailurrera iritsi zinenean?'. Galde-
ra horrekin hasi da elkarrizketa. “Aurrena, bukatu dela, kitto.
Gero, argazki batzuk azkar batean atera eta jaitsieran hasi
nintzen pentsatzen, hori baita fase garrantzitsuena;
%110ean egon behar duzu”, erantzun du Gonzalok. Azaroa-
ren 2an iritsi zen gailurrera, 06:40ean, Tenzing sherparekin
batera. “Jaitsi zarenean hasten zara egindakoaz gozatzen’,
gehitzen du. Hilabete eta erdi igaro da ordutik, baina herri-
tarrak atzo izan balitz bezala gogoratzen du.

INigo GONZALEZ

halko banu, bihar ber-
tan joango nintzateke
berriro, baina faktore

askok bat etorri behar dute:
lanean oporrak hartzeko
aukera, dirua aurreztua izatea,
espedizioaren data zuri ongi
etortzea... Zaila da, horrelako
aukerak oso noizean behin
besterik ez dira suertatzen”.
Gonzalo Zabala herritarrak ez
zuen aukera pasatzen utzi
iazko urrian Himalaya mendi-
lerroko ekialdeko zonaldeko
Ama Dablam mendia (Nepa-
len, 6.812 metro) igotzeko
espedizio bateko partaidee-
tako bat izateko.

“Bageneramatzan pare bat
urte Himalayara joan nahian.
Zortzimilakoen bila joatea ez
zen erreala, ekonomikoki
zein teknikoki. Zazpimila-
koak ere garestiegiak ziren,
eta horregatik aukeratu
genuen Ama Dablam, garaie-
raz ia zazpi mila metro dituen
arren, ez delako iristen, eta
merkeagoa delako. Elkarrekin
ibili ohi garen lau mendizale
animatu ginen”, azaltzen du
Gonzalok. “Askok diote mun-
duko mendirik ederrena dela,
eta ni neu ere asko erakartzen
ninduen”, gehitzen du.

lazko urrian planari forma
ematen hasi, eta, aurtengoan
berriz, gauzatu. Urriaren 11n
hartu zuten hegaldia Katman-
du (Nepalgo hiriburua) alde-

rantz. Bertatik Luklara, 13an.
Hiri hori izan ohi da Himala-
yako mendiren bat igoko
duten alpinisten irteera-gunea.
Gonzalo eta gainontzekoek
ere bertan ekin zioten aklima-
tazio-faseari, trekking egiten,
6.812 metroko mendi bat ez
baita egun bakarrean igotzen.
Egunak igaro ahala, pro-
gresiboki areagotu zituzten
altuerak. Errepasoa egiten du
herritarrak: “Trekking egin
bitartean 4.200eko gailur bat
egin genuen, 5.000ko bat
gero, 5.500eko bat ere bai...
6.200 metroko Island Peak
mendia ere igo genuen”. Hori
eta gero, Ama Dablamera
igotzeko kanpamentu basean
sartu ziren, urriaren 26an.

“Mendia gutxietsi genuen”

Gonzalok berak dioenez, ia
zazpi mila metro dituen
mendi bat igotzeko aurre-lana
“ongi” egin zuten, baina Ama
Dablam “azkarregi” igo zutela
ere aipatzen du: “Lehenengo
kanpamentutik bigarrenera
azaroaren lean iritsi ginen,
15:00ak aldera. Egun horretan
bertan, 23:00etan abiatu
ginen gailurrerantz. Espedi-
zioa bukatu eta baloratze-
rakoan, aipatu genuen hobe
izango litzatekeela bigarren
kanpamendura igo, ikusi zer
nolako exijentzia-maila zeu-
kan, eta gero berriro jaistea
atseden hartzera. Halere, ez
zen izan guk nahi izan genue-

G.ZABALA

Gonzalo, Ostadar SKTren bandera eskuan, Ama Dablameko gailurrean. Beti daramatza kolore urdin-beltzak harekin.

lako, kanpamentuko denda
kopuruarekin-eta arazoak
zeudelako baizik”.

“Espero genuena baino
gogorragoa zen Ama Dablam,
bertikala oso, esfortzu asko
eskatzen zuena”, gaineratzen
du Gonzalok.

Gailurra, azaroaren 2an
Bigarren kanpamentutik aza-
roaren 1eko gaueko 23:00etan
irten ziren. Gonzalok hurren-
go goizaldeko 06:40ean egin
zuen gailurra, Tenzing sherpa-
rekin batera. “Egun eguzkitsua
zen oso, dezenteko hotza egin
zuen [10-15 gradu zero azpi-
tik], baina haizerik ez apenas;
zortea eduki genuen”.

Lan erdiak eginak zituen
herritarrak. Lortu zuen gailurra
egitea, baina jaitsi egin behar
zen gero. Hori izan zen herri-
tarrari burura etorri zitzaion
aurreneko pentsamenduetako
bat: “Ezer baino lehen 'bukatu
da, kitto’, pentsatu nuen. Ago-
nia bat da goraino iristea,
leher eginda zaude... Atseden

pixka bat hartu, zerbait jan eta
edan eta jaitsieran pentsatzen
hasi nintzen berehala, hori
baita fase garrantzitsuena.
%7110ean egon behar duzu,
0so kontzentratuta, eta garbi
eduki eman beharreko urrats
bakoitza”, zehazten du.
“Adimenez bizkor ibili
behar duzu, rappel eginez
jaisten zarelako; elur edo izo-
tzetan sartu behar dira sokak,
ezegonkorrak izan daitezke,
ez da arroka batean atornila-
tzea bezala. Tentsioan zaude,
anklajeak ongi egon dai-
tezkeelako ala ez”, dio Gon-
zalok. Jaisten hasi aurretik,
ordea, argazki batzuk atera

zituen mugikorrarekin, azkar
batean, bateria agortu baino
lehen: “Jendeak esan ohi dit
argazki oso politak ateratzen
ditudala, baina ez naiz ni,
paisaiak egiten du dena!”.

Jaitsitakoan gozatu

Atseden hartu, zerbait jan eta
edan eta jaitsieran pentsatzen
hastearekin batera, herritarrak
itxaron egin zuen kideren bat
gehiago gailurrera iritsi arte.
Bat bera ere iristen ez zela
ikusita, beheranzko bidea egi-
ten hastea erabaki zuen.
Eguerdian iritsi zen biga-
rren kanpamentura, 12:30ak
aldean. “Denda bat besterik

Ama Dablam igotzeari ekin aurretik
aklimatazio-prozesu bat egin zuen
herritarrak hainbat equnez; altuerak
progresiboki areagotu zituen, 6.200

metro dituen Island Peak igotzeraino

ABENDUAK 24 ETA ABENDUAK 31,
AZKEN ZERBITZUAK

TOLOSA & DONOSTIA 19:25
DONOSTIA - TOLOSA 19:15 | ANDOAIN & DONOSTIA 19:45
DONOSTIA - ANDOAIN 20:15 |[LASARTE-O. & DONOSTIA 20:00
DONOSTIA & LASARTE-O. 20:30 | TOLOSA - LASARTE-ORIA 20:25
ANDOAIN & LASARTE-O.  20:45
USURBIL > HERNANI 20:15 |HERNANI & USURBIL 19:45
HERNANI & LASARTE 20:45
AGINAGA = OSPITALE ~ 20:17 |OSPITALEAK & AGINAGA  19:50
OSPITALEAK & LASARTE  20:50

ABENDUAK 25 ETA URTARRILAK 1
EGUNETAKO ZERBITZUAK

DONOSTIA-> LASARTE-ORIA = ANDOAIN
= VILLABONA= TOLOSA
08:00 — 16:00 60 min
16:30 —21:00 30 min
21:45, 22:15 (Lasarte-Oria, Andoain)
22:45 (Lasarte-Oria)

ts=d

Gure herriko autobusak
Azkarra, segurua eta erosoa

Egubcrri on!

LASARTE-ORIA = DONOSTIA
07:30, 08:30
09:20 - 16:20 60 min
17:00 — 21:00 30 min
21:10, 21:40, 21:55, 22:40

Gabonzahar gauerako zerbitzu bereziak

DONOSTIA - LASARTE-ORIA & ANDOAIN 01:00 - 07:00 (60°)
LASARTE-ORIA & DONOSTIA 00:30
ANDOAIN LASARTE-ORIA & DONOSTA 01:25 - 06:25 (60°)

HERNANI & USURBIL

Jaiegunetako zerbitzua

Tel.: 943 361 740 » www.tsst.info

Gabonaqu.’a

“Zure bizitza osoan liburuetan ikusi
dituzun mendiak dauden tokira joan
gara; zure pelikula gogokoena ikustea
bezala da, baina zu bertan zaudela”

ez geneukan guretzat; hiru
sartzen ziren eta bost ginen.
Baten batek jaitsi egin behar
zuen, eta indartsu sentitzen
nintzenez, erabaki nuen ni
jaitsiko nintzela. Ura berotu,
isostar pastila eta glukosa gel
batzuk hartu eta behera; 20
orduko saioa egin nuen”.
Lehenengo kanpamentua
igarotzean hasi zen Gonzalo
egindakoaz gozatzen: “Gune
hori igarotakoan jada trekking
egiten jaisten zara, eta orduan
hasten zara dastatzen gailurre-
ra iritsi izana. Behera jaistean
garagardo bat edan, arroza
jan eta zakura sartu nintzen lo
egitera, oso gustura”.
Gonzalok dioenez, goza-
tzearen sentsazio hori ez da
erabatekoa, Ama Dablam igo
bai, baina gailurretik ikusten
zirelako garaiera handiagoko
mendiak: “Badirudi sekulako
balentria egin duzula, baina
gailurretik Everest [8.848
metro] ikusi eta pentsatzen
duzu: ‘A zer nolako huskeria
egin dudan!’. Ez nintzen igo

gailurrik altuenera, eta horre-
gatik ez duzu hainbeste goza-
tzen: Everest bera, Lhotse,
Cho Oyu, Makalu, Pumori...
Ama Dablam baino garaia-
goak diren mendi ugari daude
Himalayan”.

‘““Helburuak bete ditut”

Herritarrak aipatzen du “hel-
buru pertsonal guztiak” bete
dituela eta “oso indartsu” sen-
titu dela espedizioak iraun
bitartean. Arestian esan beza-
la, azaroaren 2ko goizaldean
iritsi zen gailurrera Tenzing
sherparekin batera. Berarekin
atera ziren gainontzeko men-
dizaleetatik bat gehiago iritsi
zen goraino, Gonzalo ailegatu
eta ordu batzuetara. Gailurre-
raino iritsi ezin izan zutenak
buelta ematea erabaki zuten
azkenean.

Azaroaren 5ean utzi zuten
Ama Dablameko kanpamentu
basea eta Katmandurantz joan
ziren trekking egiten. Bertara
7an iritsi ziren, erosketak eta
beste zenbait kontu egin eta

hegazkina 8an hartu zuten;
hurrengo egunean iritsi ziren
Euskal Herrira.

Espedizio “onena”

Argi mintzo da Gonzalo:
“Hau izan da orain arte egin
dudan espedizio politena eta
onena, baina baita zailena
ere, teknikoki asko exijitu
digu”. 'Dorre horia’ izenez
ezagutzen den horma gogo-
ratzen du: “Seigarren gra-
dukoa da, 30 bat metrokoa.
Santa Barbaran horrelako hor-
mak egiteak asko nekatzen
bazaitu, pentsa ezazu gauza
bera egitea baina 6.000
metrotara, oxigeno gutxirekin
eta motxila pisutsua bizkar
gainean daramazula”.

Modu argi eta ulerterraz
batean laburbiltzen du Gon-
zalok espedizioa zer izan den
berarentzat: “Zure bizitza
osoan liburuetan ikusi eta
haiei buruz irakurri dituzun
mendiak dauden tokira joan
zara; zure pelikula gogokoena
ikustea bezala da, baina zu
bertan zaudela”.

Antolakuntzari buruz ere
ongi hitz egiten du: “Katman-
dura iritsi bitartekoa zuk zeuk
lotu behar duzu, baina behin
hara iritsita agentzia ardura-
tzen da: zure bila doaz, hote-
lera eramaten zaituzte...0so
ongi daukate antolatuta dena”.

Urriaren 26an sartu zen herritarra kanpamentu basean. Hortik aurrera hasi zen Ama Dablam igotzeko erronka.

Argazkian, Gonzalo beste bi kiderekin. Eskailerak igotzen ari da herritarra.

G.ZABALA

Gonzalo,Ama Dablamera igotzeko espedizioaren une batean.

Asian Trekking agentziak
nazioarteko baimen bat erosi
eta partizipazioak saldu zituen
gero. Gonzalok eta beste hiru
lagunek erabaki zuten horre-
tan parte hartzea, eta Mendiak
eta Herriak agentziarekin jarri
ziren harremanetan. Eurek
kontaktua dute Asiako konpai-
nia horrekin, eta espedizioa
kudeatzen hasi ziren. Hemen-
dik lau mendizale joan ziren,
baina berez taldea hogeik
baino gehiagok osatzen zuten:
kataluniarrak, poloniarrak, ale-
maniarrak... “Haiekin baimena
partekatzen duzu, baina Ama
Dablamen ez genituen ikusi”,
dio Gonzalok.

Sherpei buruz galdetuta,
“oso atseginak” direla dio, eta
“alor guztietan” laguntzen dio-
tela alpinistari: “Zuk jateaz eta
edateaz oso pendiente daude,
aholkuak ematen dizkizute...
Bi altuerako sherpa etorri ziren
gurekin; nirekin gailurrera iritsi
zenak 11 aldiz igo du Everest”.
Nepalgo biztanleak ere “oso
adeitsuak” dira, herritarrak
zehazten duenez.

2002tik mendian

Himalaya “mendizaletasuna-
ren gune erreferentziazkoena”
dela nabarmentzen du herrita-

G. ZABALA

rrak. “Oraindik joateko
moduan gaudenez, aprobe-
txatu egin behar dira aukerak;
uzten bazoaz, azkenean ez
zara inoiz joaten”.

2016. urtean ezagutu eta
bere hankekin zapaldu du
Himalaya Gonzalok. Horren
atzetik baditu hainbat espedi-
zio gehiago eginda.

Alpinistak gogora ekartzen
duenez, gaztetan futbolean
jokatu zuen Ostadar SKTn, eta
bizikletan ere eginak ditu kilo-
metro ugari, martxa zikloturis-
tetan eta antzekoetan atera
ohi baitzen. Hori, belaunean
min hartu zuen arte. Bizikleta
saldu eta mendia egiten hasi
zen 2002. urtean.

“Hasieran hemen gertuko
mendietan aritzen ginen, Piri-
nioetara joaten ginen. 2004.
urtean Kilimanjarora [Tanza-
nia, Afrika, 5.892 metro] joan
ginen”, oroitzen du. “Urtero”
saiatu izan dira “espedizio
bereziren bat” egiten, baina
elkarrizketa hasieran aipatzen
dituen faktoreak tarteko
(dirua, egunerokotasunarekin
uztartu beharra, etab.), beti
ezin izaten dute aurtengoa
bezalako espediziorik egin.
Halere, mundu osoko hainbat
menditan egona da lasarteo-

Igeltseritza:

@ B0O6 37 21 03

Mallu pol. atallu, 28
USURBIL

josueigeltseritza@euskalnet.net

|geltseritza orokorra

Fatxaden estaldurak

Estalkien berriztatzeak

Gremioen koordinaketa

* Nahi duzun kolorea
egingo dizugu
momentuan.

Tel. 943 36 21 53

“Beste mundu bat da hor goikoa,
egunerokotasunean ikusten ez
dituzun egunsentiez eta ilunabarrez
gozatzen duzu, eta gauza txikiei askoz
balio gehiago ematen diezu”

riatarra: “2004an Kilimanjaro-
a [Tanzania, Afrika, 5.892
metro] joan ginen, hurrengo
urtean Aconcaguara [Argenti-
na, 6.960 metro]. Elbrus
[Kaukaso, 5.642 metro] edota
Lenin Peak [Tayikistan eta Kir-
gistanen arteko mugan, 7.134
metro] ere igo ditugu”. Espedi-
zio berezirik egin ezin dute-
nean, saiatzen dira astebete
inguruz Alpeetara joaten, uda
partean.

Gonzalok, halere, ez du
zertan munduan barrena ibili
mendiaz gozatzeko: “Berdin-
berdin gozatzen dut Aralar
igotzen edo Ziordian eskala-
tzen [Nafarroa], adibidez”.

Gakoa, konstantzia

Ziordian bakarrik ez, etxetik
oso gertu ere, Santa Barbaran
hain justu, eskalada saio ugari
egiten ditu Gonzalok. Hori da
bere prestaketaren oinarrie-
tako bat. Astean bitan joan
ohi da, astearte eta ostegune-
tan. Astelehen, asteazken eta

ostiraletan, berriz, mendira
joaten da, Txindoki edota
Buruntza igotzen ditu korrika.
“Konstantea izatea da gakoa”,
nabarmentzen du.

Asteburuetan ere saiatzen
dira irteerak egiten: “Pirinioe-
tara joaten saiatzen gara, hila-
betean behin gutxienez.
Goizeko bostetan hemendik
irten, zazpi t'erdietan iritsi eta
bertan aritu arratsaldeko
hiruak edo lauak arte, eta
buelta gero. Askoz gehiagorik
ezin dugu egin; ideala litzate-
ke Alpeetara joan astebetez
eta laumilakoak egitea, baina
ez daukagu denborarik eta
dirurik horretarako”.

Mendian hasi zenetik pix-
kanaka-pixkanaka erronka
berrien bila abiatu izan da
Gonzalo. Mailaz igo ahala
mendien zailtasuna ere area-
gotu egiten dela dio, eta hori
gertatu ahala ikastaroak egi-
ten hasi zen federazioan,
espedizio bati ekin aurretik
jende esperientziadunarekin

hitz egin izan du, aholkuak
jaso ditu. “Teknika hartua
daukazu, mekanizatua; rap-
pelatzea eta antzeko gauzak
egiten dituzu behean zaude-
nean ere, mendian zaude-
nean altuera da aldatzen den
faktorea. Mendiak jartzen du
bakoitza bere tokian, baita
baldintza meteorologikoek
eta prestakuntza pertsonalak
ere. Horregatik diot %110ean
egotea funtsezkoa dela, eta
gailurreratzean bizkor egotea
adimenez, jaitsieran gertatzen
baitira istripu gehienak”.

Egunerokoaz deskonektatu

Eguneroko errutinaz alden-
tzen laguntzen dio mendira
joateak Gonzalori. "Pirinioe-
tara joaten garen larunbat
horietako batean, gailurrera
heltzen zara eguerdiko hama-
bietan, bokadilo bat eskuetan
eta ardo zatoa alboan, eta
zure buruari esaten diozu:
'Zer gehiago behar dut une
honetan?’. Beste mundu bat
da hor goikoa, egunerokota-
sunean ikusten ez dituzun
bistez gozatzen duzu adibi-
dez: egunsentiak, ilunabarrak,
glaziarrak...oso toki desberdi-
nak dira, kaletik zoazenean
ikusten ez dituzunak”.
Herritarrak aipatzen du
"jende asko” ezagutu duela
mendira joaten hasi zenetik,

Ifaki Aristizabal oiartzuarra (ezkerrean) lagun handia du Gonzalok. Ama Dablamen ere elkarrekin ibili ziren.

- Gremioen koordinazioa
- Ordenadore bidezko diseinua

- Konpromisorik gabeko aurrekontuak

- Horma- armairuak

Marka guztietako etxetresna elektrikoak

Beti lehenengo egunean bezala

SUGATE

SUKALDEAK

F,gub&rrl 2oviontsua
opa dizuequ!

Pintore Kalea 5 - Lasarte-Oria
Tel. 943 36 14 71
sugatesukaldeak@gmail.com - www.sugate.net

Azaroaren 2an egin zuen gailurra herritarrak.

"munduko hainbat toki-
takoak, bestelako kulturak eta
ohiturak” dituztenak. Bizitzan
eta toki denetan gertatzen
den legez, "denetik” dago
mendian ere, herritarrak
zehazten duenez: ”Pertsona
on ugari ezagutu ditut, lagun-
tzeko prest daudenak, eta
baita jende oso berekoia ere,
uste dutenak beraiek daudela
beste guztiaren gainetik”.

Orain arte esandakoarekin
gutxi ez, eta honakoa azpi-
marratzen du Gonzalok:
”Ama Dablam igotzeko egin
dugun espedizioa bezalakoak
burutzen dituzunean balora-
tzen duzu eguneroko gauzek,
guretzat ohikoak bilakatu
direnek daukaten balioa. Ur
beroa zuzenean edukitzea
iturria irekitzean, ez elurra
hartu, urtu, bi zopa-pastilla
bota eta hotzez akabatzen
egon bitartean hori berotzea;
etxeko ohean lo egitea eta ez
kanpin-denda batean zaku
baten barruan, lagunekin
geratu eta zerbait hartzera
joan taberna batera, goxo-
goxo... Egunerokoak eta
arruntak diruditen gauza txiki
horiei balio askoz gehiago
ematen diezu”.

Uzturre plaza 2 behea - Tel/faxa: 943 36 05 91
Lasarte-Oria

Eguberrt on!

Ezagutu itzazu
gure eskaintzak,
beste inora
jo aurretik!

G. ZABALA

Eta, etorkizunean, zer?

Argi eta garbi dauka Gonza-
lok galdera horren erantzuna:
hemen inguruko mendietan
ibili eta horiez gozatu nabhi
du, Buruntza, Andatza, Ara-
lar... Aipatzen duenez, behar-
bada Alpeetara joango dira
astebete inguruz udan, baina
oraindik ez daukate ezer
zehaztuta. ”Aukera bereziren
bat sortuko balitz ikusiko
genuke zer egin, baina ez
gara bila ibiliko. Esan bezala,
oso zaila da Ama Dablamgoa
bezalako aukerak edukitzea,
0s0 noizean behin suertatzen
dira. Bestalde, familia ere hor
dago, orain dela gutxi arte
kide bakoitza munduaren ertz
batean egon da: lone alaba
Mexikon ikasten, emaztea
hemen eta ni Nepalen!”.

Elkarrizketako hitzordura
argazki askotan agertzen den
bezala etorri zen herritarra,
motxila bizkarrean eta mendi-
ko arropa soinean. Ostegun
arratsaldea zen; Santa Barba-
ran eskalatzea tokatzen
zitzaion orduko horretan.
Horrela ibiltzen da herritarra
astero, hara eta hona: “Ez da
gelditu behar, bestela herdoil-
du egiten zara eta!”.

=

Eskualdeko ekonomia aztergal

'‘Ekonomia Gurean' saioa egin zen Andoainen TOKIKOMek antolatuta

Andoaingo Basteron egin zen Beterri-Buruntzaldeako
ekonomiaren analisia. Bertan izan ziren Miren Estensoro
Orkestra Lehiakortasunerako euskal institutuko ikertzailea,
Arantza Eguzkitza eskualdeko sagardogileen ordezkari eta
Nerea Yurrebaso eskualdeko enplegu eta garapen zerbitzuko
kidea. Solasaldia TOKIKOMek antolatu zuen eskualdeko
hedabideen laguntza eta Foru Aldundiaren babesarekin.
Saioa txintxarri.eus-en ikusi ahal izango da.

TXINTXARRI

skualdearen ekonomia
Eizan zuten aztergai

asteartean Basteron egin
zen solasaldian. TOKIKOM-
ek Aiurri, Noaua!, Kronika eta
TXINTXARRI herri komuni-
kabideekin antolatutako
ekitaldia, Gipuzkoako Foru
Aldundiaren babesarekin egin
zen. Solasaldia izan bazen
ere, telebista saioaren
formatoan egin eta grabatu
zen.

Urrian Ekonomia Gurean
telebista saioaren lehen atala
Bergaran grabatu zuten, eta
bigarrena azaroan Zarautzen.
Andoaingo saioan, Beterri-
Buruntza ardatz hartuta,
ekonomiaren gaur eguneko
argazkia eta etorkizuneko
erronkak izan zituzten
aztergai.

Bereziki hizpide izan
zituzten; berrikuntza, nazioar-

K

tekotzea, lehiakortasuna,
dibertsifikazioa, prestakuntza
eta kualifikazioa, lankidetza
edota politika publiko
egokiak.

Miren Estensoro Orkestra
Lehiakortasunerako euskal
institutuko ikertzailea,
Arantza Eguzkitza eskualdeko
sagardogileen ordezkaria eta
Nerea Yurrebaso eskualdeko
enplegu eta garapen zerbi-
tzuko kidea aritu ziren hizlari
Urko Aristik gidatuta.

Erdi mailako lehiakortasuna

Miren Estensorok eskual-
dearen argazkia eskaini zuen,
adieraziz, erdi mailako
lehiakortasuna duela
eskualdeak.

Hiru sektoreak daude
presente eta batez ere enpresa
txiki eta familiarrak direla
gurean. Lehenengo sektorea
presente dago maila txiki
batean eta zerbitzuei dago-

Urko Aristik gidatu zuen solasaldia eta amaieran aukera izan zuten bertaratutakoek galderak egiteko.

kionez, enpresa asko dago
handiagoei zerbitzuak
eskaintzen dizkietenak.

Enpresen teknifikazio
maila erdi edota maila
baxukoa da. “Enpresa txikiak
izanda, puntako teknologia
izateko zailtasunak dituzte”
eta langileen prestakuntzari
dagokionez Lanbide Heziketa
da nagusi.

Nazioartekotzea ere urrun
dute eskualdeko enpresa
gehienak, handienek soilik
dute aukera euren produktuak
atzerrian saltzeko.

Moria Luisa
e taindeat wd
943 37 09 80

Pablo Mutiozabal 9 behea - 20160 Lasarte-Oria

Everitz estetika

Depilazioa argizari hotz eta beroarekin

Manikura eta pedikura
Betileen permanentea eta tintatzea

Aurpegi eta gorputz tratamenduak
Presoterapia tratamendua

679 29 82 50

Sagardoaren inguruan hiru
sektoreak uztartzen direla
nabarmendu zuen Arantza
Eguzkitzak.

“Nekazariak gara, gure
sagarra jaso eta prozesu
tradizionalak erabiliz
ekoizten dugu sagardoa. Hala
ere, ekoizpen horretan
teknologia berriak sartu dira
eta badago industria bat
honen inguruan. Sagardoaz
gain, jatetxe modura fun-
tzionatzen dugu gehienok eta
turismoari begira badira
hainbat aukera sagardogileek
sustatuta”.

Txotx-ak 800.000 pertsona
mugitzen ditu urtean “Euskal
Herrian dauden 75 sagar-
dogileen artean, 40 eskualde
honetan gaude eta hala ere,
ez da oraindik turismo plan
bat garatu ez gara poten-
tzialaz guztiz jabetu”. Elkar-
lana eta saretzea
beharrezkoak direla
azpimarratu zuen.

lldo beretik hitz egin zuen
Nerea Yurrebasok. Oraindik
eskualdean Garapen Agen-
tziarik ez dago, baina bai
Enplegu eta Garapen zerbitzu
bateratua sei udalerriek
babestuta.

Eskualdea saretu eta

ZATOZ GURE
JAKI GOXOAK
DASTATZERA!

a 2017
Zoriontsua
spa diguegu!

Ola kalea 2 - Lasarte-Oria-Tel. 943 36 27 68

estrukturatuko duten politikak
beharrezkoak direla azaldu
zuen. Mota guztietakoak dira
eskualdean dauden enpresak
eta hauen beharrei erantzuna
emateko elkarlana oina-
rrizkoa dela aipatu zuen.
“Enpresa txikiak izanda,
berrikuntzarako aukera izan
dezaten saretzea beharrezkoa
da eta saretze hori bultzatu
behar dute eskualdeko udalek
krisi garaietan gure ehun
industriala indartsu egon
dadin enplegua eta lanari
eusteko”.

“Dibertsifikazio
espezializatua da erronka”
aipatu zuen.

Kulturaren industriaren
baitan Elhuyarreko Leire
Cancioren testigantza jaso
zen baita Usurbilgo ekintzaile
talde batek sortutako Kabiene
gunearena.

Bertan eremu ezberdinak
jorratzen dituzten enpresen
arteko sinergiak eta elkarlana
sustatzen dute. Denak
espazio berean lanean,
elkarren arteko erlazioak eta
ekimenak bultzatuz.

Gaian interesa duten
herritarrek aurki saioa oso-
osorik ikusi ahal izango dute
txintxarri.eus-en.

TABERNA-KAFETEGIA

Buruntzan hitzordua

Abenduaren 31n hamaiketakoa eta jaitxoa egingo da

Otadar SKT eta Ttakunek
antolatuta, Buruntzan
hamaiketakoa egingo da
abenduaren 31n urteari
amaiera egiteko. 10:00etan
hasita jana bukatu arte
luzatuko da jaia. Herritarrek
bere kaxara igota, San Roke
baselizaren ondoan dagoen
aterpean indarrak
berreskuratu ahal izango
dituzte. Bi elkarteetatik
herritarrak animatzen
dituzte bertara azaltzera.

TXINTXARRI

an Roke baselizaren
Singuruan giro ederra

izango da abenduaren
31n, goizean. Ostadar SKT
eta Ttakun Kultur elkarteak
antolatuta 2016 urteari agur
esateko 10:00etatik jana
bukatu arteko jaia antolatu
baitute.

Herritarrek Urtezahar
egunean bakoitzak bere
kaxara eta erritmora Lasarte-
Oria eta Buruntza arteko
ibilbidea egingo luke.

Ibilaldi laburra eta
luzeagoa egiteko aukera
izango da, herritar bakoitzak
bere ibilaldia antolatuko du;
Lasartetik, Oriatik,
Azkorteko baselizatik,
Urnieta bidetik...

Gailurrera iritsi eta San
Roke baselizaren ondoan

Giro onean agurtuko dute Buruntzatik 2016 urtea herritarrek.

dagoen aterpean indarrak
berreskuratu ahalko dituzte
antolatzaileek prestatutako
hamaiketakoari esker.

Ohitura sortuz

2012an hasi ziren Ostadar
eta Ttakun hamaiketako
berezi hau antolatzen.
Inguruko herri askotan dago
ohitura mendian Urte-
zaharra agurtu edota berriari
ongi etorria egiteko.
Lasarte-Orian halakoa
sustatzea zen hasieratik
antolatzaileen helburua eta

pixkanaka, urtetik-urtera
errotuz joan dela diote.
Buruntzara igotzera
animatzen dira asko eta giro
polita sortzen dela
azpimarratzen dute.

Trikitixa eta hamaiketakoa

Lasarte-Oria inguruko
txokoetaz gozatu eta bide
batez kirola egitea da
Ostadar SKT eta Ttakun
KEren asmoa.

Jaitxoa 10:00etan
hasitako da eta jana bukatu
arte, hamaiketako goxoa

egiteko aukera izango da
San Roke inguruan, txorizo
errea, gazta, salda, ardo eta
sagardo tragoxkarekin. Eta
jai giroa borobila izateko,
trikitixa soinuez girotuta
izango da hamaiketakoa.

Eguraldi txarra egingo
balu, mendiaren magalean,
baseliza ondoan aterpea
dago, eta sua egingo da tarte
horretan epelago egoteko.

Urteari bukaera lege
onean eman nahi dionak
aukera du mendi buelta egin
eta lagun artean egoteko.

O e
_

#SalatzenDut § &

IRAKURLE TXOKOA
Oporretako
istorioak

Irakurle Txokoak 2016
urteko azken saioa izan
zuen asteartean. Eguberrien
atarian, Harkaitz Cano
herritarren 'Beti oporretan’
liburua aztertu zuten.
Uxue Alberdiren
laguntzaz, idazleak ipuin
bilduma honetan aurkezten
dituen  testuei  buruz
hausnartu zuten. Hala nola,
ipuinek sortzen zizkieten
sentzazioak azaldu zituzten
irakurle txokoko kideek.

GAZTELEKUA
Ateak Itxita

Lasarte-Oriako  Gazteria
sailak jakinarazten du,
Eguberri hauetan, abendua-
ren 24 eta 3lean, Gazte-
lekua itxita egongo dela.

ODOL-EMAILEAK
Urteko azken
ateratzea

Lasarte-Oriako odol-emaile
elkarteak gogorarazten du,
urtarrilaren 26an, astele-
hena odol ateratzeak egin-
go dituela Lasarte-Oriako
Osasun zentroan. Arratsal-

deko 17:30etik 20:30era
izango dute herritarrek
haien emaria egiteko
aukera.

Herriko taldeak egun
berezi hauetan ere odol
beharra dagoela gogora-
razten du eta horregatik,
herritarrak  gonbidatzen
ditu odola ematera.

AVENIDA

Taberna/ Jatetxed

MUl

TABERNA

— Agenda —

Musika

MANUEL LEKUONA KULTUR ETXEA
Osteguna, 19:00etan

Udal Musika eskolako ikasle eta
irakasleek Gabonetako kontzertua
eskainiko dute.

Ostirala 30, 20:00etan
'‘Gospel Soul' taldeak gospel emanaldia
eskainiko du. Sarrera 5,50 euro.

Dokumentala

MANUEL LEKUONA KULTUR ETXEA

Ostirala, 19:30ean

Armairuaren zirrikitutik 'Lasarte-Oriako
euskalgintza 1966-2016' dokumentala
estreinatuko da. 60. hamarkadan
euskara herrian biziberritzeko kezka
piztu zenetik hona herriko euskalgintzak
egindako ibilbidea jaso da.

Errondak

Larunbata 24,

10:00etan, Zabaleta Auzoko lagunak
auzo eta inguruko kaleetan.
11:00etan, Landaberri eta Sasoeta-
Zumaburu ikastetxeetako ikasle eta

Zorion-agurrak

gurasoak Jaizkibel plazan hasi eta
herriko erdigunean ibiliko dira.
15:00etan, Erketz EDT-ko lagunak
baserriz baserri joango dira.
16:00etan, Alboka Abesbatzak Atso-
bakarreko egoitzan hasi eta herriko
kaleak girotuko ditu Eguberrietako
kantak eskainiaz.

Olentzero

LoipI BARREN PILOTALEKUA

Osteguna 24, 17:00etan

Olentzero eta Mari Domingiri harrera
egingo zaie. Xixuko, Porrotx lagunak
izango dituzte ondoan. Desfile handia
egingo da herriko kaleetan barrena.

OKENDO PLAZA

Osteguna 24, 18:00etan

Desfilearen ostean, emanaldia izango
da Alboka Abesbatza, bertsolariak,
Olentzero, Mari Domingi, Porrotx eta
Xixukorekin. Azkenik, herriko haurren
eskutitzak jasoko dituzte.

Eg berrietako Haur
rkea

IROL GUNEA/BITARTE TENIS PISTA
Abenduaren 22tik 31ra
Herriko gaztetxoek primeran

pasatzeko aukera. Sarrera doakoa
haurrentzat. Helduek euro bat.

Elkartasun Eguberriak
OKENDO PLAZA

Larunbata 24, 20:00etan

Euskal presoen askapena eskatzeko
enkartelada eta brindisa egingo dira.

OKENDO PLAZA

Larunbata 31, 20:00etan
Manifestazioa herriko kaleetatik
barrena.

MANUEL LEKUONA KULTUR ETXEA

Ostirala 7, 19:00ean

'Harresi guztien gainetik, sarraila guztien
azpitik jasotako hitzak' preso eta iheslarien
hitzekin antolatutako errezitaldia egingo da.

Ur festa

KIROLDEGIKO IGERILEKUA

Asteazkena 28, 10:00etan

2006 eta 2012 urte artean jaiotako
gaztetxoek Ur festa paregabeaz gozatu
ahalko dute. Umeak bakarrik sartuko
dira igerilekuan eta igeri egiten jakin
behar dute. Bazkideek doan parte hartu
ahal izango dute eta ez bazkideek 3,7
euro ordaindu beharko dituzte

Jaia

SAN ROKE ERMITAN

Larunbata 31, 10:00etatik aurrera
Ostadarreko Mendi sailak eta Ttakunek
antolatuta urteari amaiera emateko
Buruntza mendira igotzen diren lagu-
nentzako jaia antolatu da. Txistorra,
ardoa eta musika izango dira.

Sari banaketa

DANOK KIDE ELKARTEA

Larunbata 31, 12:00etan

Danok Kide elkartearen Jaiotzen XXIV.
Lehiaketako sari banaketa ekitaldia.

Errege Magoak

AMA BRIGITARREN KOMENTUA

Asteartea 5, 16:00tatik 17:30ra
Errege Magoen harrera egingo da eta
haurrek haien eskutitzak emateko
aukera izango dute.

ORIA Auz0A

Asteartea 5, 18:00etan

Errege Magoen kabalgata. Okendo
plazara iritsita, Hiru Errege Magoek
Udaletxeko balkoitik goxokiak bota eta
eskutitzak irakurriko dituzte agurtu
baino lehen.

Gorka eta Unai
Zorionak bikote, muxu asko aiton-amonen

partez,Alfredo eta Pepi.

Eskutitza

Zorionak! Aitaren, aiton-
amona, izeba-osaba eta
lehengusuen partetik Asko ren partez!
maite zaitugu! Muxuak!

Nikola
Zorionak politta sei

Arkaitz

muxu potolo familia-

Hondakinen aferari irtenbidea emateko bide orria

Bistan dago hondakinen kudeaketa betiere
gatazkatsuak irtenbide azkarra behar duela
Gipuzkoan, ezin baita gehiago atzeratu.
Azken urteotan hondakinen kudeaketak
Gipuzkoan gatazka eszenatokia utzi digu, eta
gizarte eta politika zatiketa, eta hori guztia
gainditu beharra dugu.

Herritarren inplikazio pertsonala behar-
beharrezkoa du hondakinen kudeaketak, eta
eskarmentuak erakutsi digu gehiengoa
politikoak eta irtenbide alderdikoiak
alferrikakoak direla, baldin eta gizartea
zatitzen badute. Hau da, IRTENBIDE
PARTEKATUA beharrezkoa dela, denok,
batzuek zein besteok, geure egiteko modukoa.

Irtenbide hori ezin da arlo politikora
mugatu. Funtsezkoa da desiratutako akordio
politiko horrek gizarte oinarri sendoa izatea.
Ezinbestekoa da HERRITARREN
PARTAIDETZA AKTIBOA eta aitzindaria.

Arazoa gehiegi politizatu izanak
gizartearen urruntzea ekarri du, eta
mesfidantza. Propagandak ordezkatu du
INFORMAZIOA. Normaltasuna eta herritarren
konfiantza berreskuratzeko beharrezkoa da
GIZARTERATZE berri bat eta ADITU eta
TEKNIKARIen protagonismoa.

Azken buruan SEGURTASUN JURIDIKOA

behar da eta egoera LEGEZTATZEA. Planaren
azken berrikuspena 2008an egin zen.
Beranduenez, 2014an berrikusi behar zen. Ez
da oraindik egin eta hortaz, legearen aurkako
egoera batean gaude, ebaluazio eta
berrikuspen eta herritarren partaidetzarik
gabeko plan batekin, herritarren partaidetza
beharrezkoa denean berrikuspen horietan.

Legedia hondakinen gaietan
HOBEKUNTZA JARRAITUAREN politikan
oinarritzen da, beranduenez SEI URTEAN
BEHIN hondakinen gaineko planak derrigor
EBALUATU ETA BERRIKUSI behar dira
(Hondakin eta lurzoru kutsatuei buruzko
uztailaren 28ko 22/2011 Legearen 14.5
artikulua). Helburua bistakoa da, osasuna eta
ingurumena babestea, horretarako teknika eta
estrategia eraginkorrenak baliatuz eta
irtenbideak gizartearen ohitura aldakor eta
kontzientzia mailara egokituz, eta halaber
Europatik hondakinen gaian datozen
gomendio eta politikak jarraituz.

IRTENBIDE PROPOSAMENA

NEURRIAK

1.- Berehalako erabakia hondakinen
kudeaketarako azpiegituren lizitazio eta
kontratazio prozesuetan atzera egiteko edo

ZORIONAK UNAI!!
Ondo pasa maitia eta
Il muxu pottolo famili
guztiaren partetik.

Oier
Zorionak Oier!! | |

muxu haundi gizon-

Unai

txo!! Ondo ospatu
zurre eguna!!

haiek GELDIARAZTEKO. Epe laburrera
zerbitzua emateko beharrezko diren
bitartekoak kontratatzea.

2.- LEGEZTATZEA. Paraleloki premiaz
ekitea Gipuzkoako Hiri-Hondakinen
Kudeaketako Plan Integrala berrikusteko
izapideei.

3.- GIZARTERATZEA: Foru Aldundiaren
baitan mahai soziala sortzea hondakinen
kudeaketarekin lotutako herritar elkarte eta
mugimenduen presentzia eta partaidetza
bermatzeko.

4.- INFORMAZIOA ETA GARDEN-
TASUNA. Mahai tekniko bat sortzea Foru
Aldundiaren baitan osasun publikoaren gaian
eta hondakin kudeaketan aditu eta teknikari
direnen presentziarekin, Foru Gobernuaren
proposamenez, foru parlamentuko talde
politikoen proposamenez eta halaber
elkarteen proposamenez izendatuak.

5.- PARTAIDETZA BIDEZKO HAUS-
NARTZE PROZESUA: 3. eta 4. puntuan
aurreikusitako mahaiak Hondakinen Foru
Planaren berrikuspenaren tramitazio
prozedurara bilduko dira, indarreko legediak
aurreikusi bezala (hondakin eta lurzoru
kutsatuei buruzko uztailaren 28ko 22/2011
Legearen 10. artikulua; ingurumen gaietan
informazioa eskuratu, publikoki parte hartu
eta auzitegietara joateko eskubideak arautzen
dituen uztailaren 18ko 27/2006 Legearen 16.

Arkaitz
Zorionak zure ama eta

Nerea
Zorionak! 7 muxu
handi etxekoen parte-
tik. Ondo ondo pasa
zure eguna! la.

osaba Rafaren partez.
Oso ongi pasa dezazu-

artikulua (2003/4/EE eta 2003/35/EE
arteztarauak txertatzen ditu) eta herritarren
partaidetzari buruzko uztailaren 8ko 1/2010
Foru Araua.

6.- OSASUNAREN BABESA ETA GIZARTE
KOHESIOA.- Prozesuan parte hartzen
dutenek jarraibide komun partekatu batetik
abiatzen dira: osasun publikoari eta
ingurumenari berme gehien eskaintzen
dizkion irtenbidearen bila aritu eta era berean
gizarte kohesioaren aldetik maila gorenak lor
ditzakeena.

7.- HOBETO EGOKITZEA GAIARI
BURUZ EUROPATIK DATOZEN POLITIKEI:
Irtenbideak izan behar du baliabideen
erabilera eraginkorrari buruz 2015eko
uztailaren 9an Europar Parlamentuak
emandako Ebazpenari hobekien egokitzen
zaiona.

8.- AKORDIO ETA IRTENBIDE PARTE-
KATUA: Ordezkari politikoek lortuko dute
aurre egin beharreko bi arazoei irtenbidea
ematen dien AKORDIO politikoa:
hondakinen kudeaketari eta gizarte
kohesioaren gabeziari, txanpon beraren aurkia
eta ifrentzua balira bezala. Akordio horren
zimenduak izango dira partaidetzazko
hausnartze prozesuaren fruitu izango diren
adostasun tekniko eta sozialak.

GURASOS

"So egiozu gure egintzari, eta jaso ezazu zuri eta mundu osoari
opa dizuegun bake-gurari kartsua"

Lehendakari Agirre (1936ko abenduaren 22an)

ZORIONAK ETA URTE BERRI ON

THakuneko Kide guztiek.

2017 zoriontsua

opa dizuegu! §)

A
ERAKUSKETA, DENDA ETA info@illarreta.com TAILERRA
BULEGOA ; Oialume Bidea, 24 - Astigarraga

Geltoki kalea 21 - Lasarte-Oria
Tel. 943 36 3147 eta 943361752

e Zink, berun eta arbelean | B S * |[geltseritza orokorra
eraikuntzak eta konponketak = | e
e Etxebizitzen eta lokalen
* Instalazioak: garbitzeko ura, == lce—— e berrikuntza osoa
berogailua, gasa, zoru bero- Tl fei il |
emailea eta aire girotua . @ «Gremioen koordinazioa

- Erakusketa eta salmenta: -~ & B . Arreta pertsonalizatua
aparatu sanitarioak, kanilak, ()
komuneko altzariak,
manparak eta osagarriak

2017 zoriontsua
opa dizuegu.

